
Glavni i odgovorni urednik Dalibor Ballian

Riječ urednika...
Prije nešto više od mjesec dana je bila stota godišnji-

ca našeg lovačkog saveza. Kada sve to gledamo iz da-
našnje perspektive, to nam izgleda jako dug period, 

ali treba da znamo da je bilo i prekida u radu, posebice ti-
jekom Drugog svjetskog rata i zadnjeg rata u Bosni i Herce-
govini. Ali ti prekidi nisu trajno zaustavili rad Saveza, jer se 
on uvijek vraćao na svoje mjesto jači nego što je bio ranije. 
Kada analiziramo što je sve Savez postigao u tom periodu, 
možemo biti ponosni i reći da je Savez napravio jako mno-
go na razvoju lovstva u Bosni i Hercegovini. Danas se Savez 
bavi brojnim aktivnostima, a prije svega edukacijom lova-
ca. Od te aktivnosti naši korisnici lovišta imaju značajnu 
korist, a tu su i brojne aktivnosti kojima se novac znatnim 
dijelom vraća njima. 

Savez također u javnosti predstavlja sve naše lovce, 
te naglašava da lov nije samo odstrel, što neupućeni 
uvijek pomisle kada je u pitanju lov, već je to samo 

zadnja karika u jednom dugačkom lancu aktivnosti koje 
provode lovci. Tako naš Savez lov i lovstvo predstavlja kao 
dio vrlo široke nauke, uz brojne aktivnosti koje prije svega 
vode računa o uzgoju i zaštiti divljači, zaštiti biodiverziteta, 
staništa, kompletne prirode, pa tek na kraju svega pobro-
janog i odstrjela divljači.

Ulazimo u mjesec kada kreće, ili je već ranije krenuo, 
lov na srndaća. Zbog toga ovom prilikom skrećem 
pažnju lovcima da budu pažljivi, te se drže etičkih 

principa u lovu. Također da dobro paze gdje i kako koriste 
oružje, da ne bi došlo do neželjenih posljedica, odnosno 
povreda lovaca. Kako je početak ljeta, u našim lovištima 
buja život, a u lovištima je veliki broj mladunaca svih vrsta 
divljači. To je razlog da trebamo biti pažljivi te zaštititi mla-
dunčad i još neizležena jaja od predatora, kao i od pasa i 
mačaka lutalica. Ovo je vrijeme i prvih kosidbi, te zbog divl-
jači koja se sakriva u livadama, a to su mladi zečevi i faza-
ni, kod mašinske košnje na velikim površinama potrebno 
je koristiti plašilice. Kraj maja je bio kišan s obiljem vode, 
ali to ne znači da ćemo sljedeći mjesec imati dovoljno vode 
u lovištima, te treba iskoristiti priliku pa prije eventualne 
suše još jednom napuniti pojilišta.

Kada su u pitanju divlje svinje, ovo je mjesec kada 
praščići polako gube svoje pruge i postaju samostalniji.  
Ipak se drže još uz krmaču, te je to razlog zašto se ne 

bi trebalo pucati u njih. U slučaju gubitka krmače, praščići 
se razbježe i izgube svoju sigurnost krda. 

Mladunci lisice su sve samostalniji, te ih je već lako 
primijetiti u šumi jer se sve više udaljavaju od ja-
zbine. Već počinju kroz igru da samostalno love 

miševe. Ovo je mjesec kada se pare medvjedi, a neposredno 
prije toga medvjedice koje imaju mlade tjeraju ih od sebe. 
Zbog toga u šumi srećemo mlade medvjede koji se osamo-
staljuju. Naše šumske koke već vode svoje piliće, a to je ta-
kođer primjetno i kod fazana. 

Koke koje su iz nekog razloga izgubile jaja 
iz prvog nošenja, u ovom mjesecu pono-
vo liježu, ali u gnijezdu se nalazi znatno man-

ji broj jaja, što se odražava na kasniju brojnost divljači. 
Iako je ovo mjesec našeg najatraktivnijeg lova, ipak u lovištu 
treba osiguravati što bolji mir te lovočuvarskim ophod-
njama zaštititi gnijezda i mladunce divljači. Kako je ovo 
vrijeme kada se mnogi građani odlučuju za izlete u šumu, 
takvima treba skretati pažnju da ne uznemiravaju divljač, 
te da ne otuđuju mladunce, uglavnom srneće divljači, pod 
izlikom da ih je srna napustila.

Kako smo zadnjih godina svjedoci naglih klimatskih 
promjena i čestih vremenskih nepogoda, to i one os-
tavljaju traga na brojnosti divljači. Zbog toga bi tre-

balo voditi evidencije o tome te tako prikupljene podatke 
uzimati kada se u jesen utvrđuje brojno stanje i planira mo-
gući odstrel sitne divljači.

Ovo je mjesec kada se kod ječma, pšenice i zobi 
nalijeva zrno, te klasovi postaju slatki i hran-
jivi, što voli naša divljač. Tada divlje svinje dolaze 

do poljoprivrednih površina u potrazi za hranom te 
pričinjavaju znatne štete. Tada ih obično sačekuju vlas-
nici polja i plaše, ali to koriste i lovci te ih odstrjeljuju.  
Ipak, savjetujem da bi prilikom pucanja trebali voditi raču-
na da ne odstrjeljuju krmače. Zbog toga savjetujem da se ne 
žure s hicem

Iz sadržaja izdvajamo...
Muhidinu Handžiću novi mandat u LKSuFBIH

Održana Skupština Saveza

Gostilj je mjesto susreta

Jasko je cijeli život posvetio lovstvu

Muhidinu Handžiću novi mandat na 
mjestu predsjednika LKSuFBiH

•   Sjednica održana 10.maja   •  Usvojeni izvještaji i planovi za narendi period   •

Sjednice izvještajne i izborne Skupštine

Piše: K.Topalović MA

Dana 10. maja održane su dvije 
Skupštine Lovnog kinološkog 
saveza u FBiH u prostorijama 

Saveza lovačkih organizacija u BiH.
Prva na redu bila je izvještajna Sk-
upština. Usvojen je dnevni red, te se 
krenulo sa radom tačku po tačku.
Prva tačka bilo je biranje radnih tije-
la.
Prisutne je pozdravio predsjednik 
Skupštine Jasmin Ljuca. Predložio je 
da se u radno predsjedništvo izaberu 
Muhidin Handžić i Emir Hasanbe-
gović.
Za zapisničara je predložio Kena-
na Topalovića, a za Verifikacionu 
komisiju predloženi su Agić Eldar, 
Ahmed Kulović i Plančić Salko.
Za ovjerivače zapisnika predloženi su 
Zuhdija Šepić i Bernardo Vuković.
Svi prijedlozi su usvojeni jednoglas-
no.
Verifikaciona komisija je pročitala 
izvještaj i utvrdila na osnovu potpisa 
i prebrojavanja da je 14 od pozvanih 
18 delegata prisutno na Skupštini te 
da Skupština može donositi pravoval-
jane odluke.
Druga tačka bila je razmatranje i us-

vajanje zapisnika sa prošle Skupštine 
i isti je usvojen jednoglasno.

Izvještaj o radu
Treća tačka je bio izvještaj o radu i 
finansijski izvještaj koje je prezen-
tovao predsjednik Muhidin Handžić.
Izvještaj je prezentovan i u njemu su 
navedene sljedeće stavke – da je LK-
SuFBiH imao povećanje broja legala, 
povećanje kinoloških manifestacija, 
da su sudije učestvovale na suđenju 
Euro Kupa, da se pristupilo Svjetskoj 
izložbi pasa, te da je dio sudija pro-
movisan u međunarodne kinološke 
sudije.

Jedna od najaktivnijih godina
Pohvaljena je saradnja sa KSHB koja 
je ocijenjena izuzetno dobrom, fer i 
korektnom.
– Ovo je jedna od najaktivnijih godina 
kada su u pitanju prijave legla i sam 
rad kroz kinološke manifestacije. 
Ono što raduje jeste prijavljenih 70 
manifestacija za 2025. godinu, među 
kojima su standardne CACT tak-
mičenja, Specijalka baraka Vitez, ali i 
utakmice u Goraždu, SBK i specijalka 
lovnih pasa u Bihaću. Posebno želi-
mo pohvaliti činjenicu da se u posl-
jednje vrijeme aktiviraju društva koja 

ranije nisu bila aktivna, a taj trend 
se nastavlja i u ovoj godini – rekao je 
Handžić.
Dodao je da, što se tiče drugih ak-
tivnosti LKSuFBiH, treba spome-
nuti zasjedanje Komisije za Statut i 
Komisije za unapređenje rada LK-
SuFBiH.
Nakon prezentacije zapisnika, u 
raspravu su se uključili delegati. 
Predsjednik Skupštine Jasmin Ljuca 
je rekao da smatra da je izvještaj štur 
i da je trebao biti temeljitiji i opširniji.
Za riječ se javio i Zaim Čaušević koji 
se složio sa predsjednikom Ljucom 
da je potrebno da izvještaj bude de-
taljniji, sa brojem sjednica koje su 
održane između dva skupštinska zas-
jedanja.
U vezi sa navedenim reagovao je del-
egat Salko Plančić koji je uzeo riječ i 
rekao da smatra da je izvještaj u istoj 
formi u kakvoj je podnošen u protek-
lih deset godina, te da nema potrebe 
da se radi polemika o formi izvještaja 
nego o samom izvještaju koji pokazu-
je da LKSuFBiH ima pozitivne rezul-
tate.
Ljuca je rekao da smatra da je po-
trebno da se detaljno napiše koliko 

je šta koštalo od navedenih usluga iz 
oblasti kinologije, te da je to osnova 
izvještaja uz postavke „planirano“ i 
„izvršeno“, kako bi se vidjelo da li je 
plan izvršen.
Topalović Kenan rekao je da se u ma-
terijalima sa prošle Skupštine nalazi 
kompletan plan rada gdje je navede-
no da će se realizovati smotre, ispiti, 
državne manifestacije, projekat bara-
ka, projekat bavarskih krvosljednika, 
i rekao da je sve planirano i ispunje-
no u manjem ili većem obimu.

Izvještaj dobar
Za riječ se javio Zuhdija Šepić i rekao 
da je godinama delegat u Skupštini 
LKSuFBiH i da je mišljenja da je tre-
balo i da treba zvati sudije iz KSHB 
na manifestacije, jer su i oni pozivali 
naše sudije.
Dodao je da se godinama unazad 
podnosi izvještaj u formi u kakvoj je 
sada podnesen i da su prihvatani i 
usvajani uz obrazloženja i diskusije, 
te da ne vidi razloga da se i ovaj ne 
usvoji.
Dodao je da je izvještaj dobar i da sa-
drži sve stavke koje interesuju dele-
gate.
Eldar Agić se javio za riječ i rekao 
da želi da prokomentariše da, ako 
SLOuBiH, kao finansijer LKSuFBiH, 
ima usvojen isti od strane rukovodst-
va SLOuBiH-a, ne vidi zašto isti ne bi 

usvojili i delegati LKSuFBiH. Dodao 
je da je evidentan razvoj kinologije, o 
čemu govore brojke, te da je saradnja 
sa KSHB dobra i da su kompletni LK-
SuFBiH i SLOuBiH uvaženi od strane 
KSHB, za razliku od odnosa kakvi su 
bili sa BKS-om za vrijeme saradnje sa 
BKS-om.
Jasmin Ljuca rekao je da su navedene 
teme za Zbor sudija. Dodao je da su 
njegove sugestije u smislu da se sve 
poboljša. Dodao je da nije htio na 
negativan način predstaviti rad UO 
LKSuFBiH, nego da želi da ubuduće 
izvještaji imaju stavke „planirano“ i 
„realizovano“.
Predložio je da se glasa za navedeni 
izvještaj, te je isti usvojen jednoglas-
no.
Sljedeća tačka bio je izvještaj Nadzor-
nog odbora. U istome je navedeno da 
je rad LKSuFBiH ostvario napredak, 
te da je riječ o jednoj od najaktivnijih 
godina po pitanju kinologije.
– Evidentno je i pohvalno povećanje 
prijava legala i izrađenih rodovnika. 
Pohvaljujemo odluku da se uz pri-
jave legla dostavljaju fotografije legla 
kako bi se smanjile mahinacije pri 
broju štenadi. Pohvaljujemo aktiv-
nosti kinologa na dodatnim mani-
festacijama koje nose CAC titule, kao 
i povećanje broja manifestacija. Fi-
nansijski izvještaj LKSuFBiH smatra-

mo korektnim i bez potrebe za bilo 
kakvom dubljom analizom – navede-
no je u izvještaju Nadzornog odbora.
Na navedeni izvještaj nije bilo prijavl-
jenih rasprava, te je isti usvojen jed-
noglasno.
Pod tačkom šest delegatima je prez-
entovana informacija o finansijskim 
troškovima SLOuBiH prema KSHB 
po osnovu kinologije.
Predsjednik Muhidin Handžić obja-
snio je način finansiranja kinologije 
preko SLOuBiH, a na osnovu ugovo-
ra sa KSHB. Handžić je dodao da je i 
ovakav način dobar, da on ima man-
je obaveza, a također je dodao da su 
SLOuBiH i predsjednik Hodžić Mu-
hamed ispunili sve što je LKSuFBiH 
tražio.

Plan rada
Sedma tačka su bili plan rada i finan-
sijski plan LKSuFBiH.
Predsjednik Handžić najavio je nas-
tavak redovnih aktivnosti, ali i nas-
tavak edukacija iz oblasti kinologije, 
formiranje komisija za edukaciju 
kinoloških pripravnika, te nastavak 
saradnje sudija kroz Zbor sudija. 
Dodao je da su u planu izmjene Statu-
ta, pravilnika i ostalih akata kojima je 
regulisan rad LKSuFBiH.
Jasmin Ljuca predložio je da se 
ubuduće pri LKSuFBiH formira fi-
nansijski plan i da se isti dostavlja 

         Delegati na sjednici Skupštine LKSuFBiH

SLOuBiH-u kako bi SLOuBiH mogao 
da zna koliko sredstava treba da plan-
ira za kinološke aktivnosti.
Plan rada i finansijski plan usvoje-
ni su uz navedeni prijedlog Jasmina 
Ljuce.
Pod osmom tačkom se raspravljalo 
o usva- janju no-

v o g 

Statuta L K S u F -
BiH. Delegatima je prezentovano 
da su održani sastanci Statutarne 
komisije i da je Statut doveden do 
situacije kada treba da se usvoji.
U diskusijama su se za riječ javili i 
učestvovali delegati Zaim Čaušević, 
Zuhdija Šepić, Salko Plančić, Bernar-
do Vuković i Žetica Adis.
Novi Statut usvojen je uz manje izm-
jene koje se tiču izbora delegata, te 
članstva u LKSuFBiH.
Deveta tačka bilo je usvajanje 
Poslovnika o radu Skupštine LKSuF-
BiH, ali je isto ostavljeno na doradu 

za sljedeću Skupštinu.
Pod tačkom “Razno” delegati su dis-
kutovali i donijeli zaključak i uputili 
ga prema UO da se animiraju društva  
koja nisu aktivna na polju kinologije 
i da se prema istima otvoreno istupi 
na Skupštini Saveza lovačkih organi-
zacija u BiH.

Izborna skupština
Nakon pauze od pola sata, počela je 
sjednica izborne Skupštine.
Prisutne je pozdravio predsjednik 
Skupštine Jasmin Ljuca. Predložio je 
da se u radno Predsjedništvo izaberu 
Muhidin Handžić i Emir Hasanbe-
gović.
Za zapisničara je predložio Kena-
na Topalovića, a za Verifikacionu 
komisiju predloženi su Agić Eldar, 
Ahmed Kulović i Plančić Salko.
Za ovjerivače zapisnika predloženi su 
Zuhdija Šepić i Bernardo Vuković.
Svi prijedlozi su usvojeni jednoglas-
no.
Pod tačkom dva, Verifikaciona 
komisija pročitala je izvještaj i utvrdi-
la na osnovu potpisa i prebrojavanja 
da je 15 od pozvanih 18 delegata pri-
sutno na Skupštini, te da Skupština 
može donositi pravovaljane odluke.
Tačka tri je podrazumijevala verifik-
aciju delegata za mandatni period 
2025–2029. U skladu sa dopisima i 
punomoćima pristiglim od društava, 
verifikovani su mandati za sljedeće 
delegate Skupštine za mandatni peri-
od 2025–2029.

Tačka četiri je podrazumijevala izbor 
predsjednika Skupštine. Nakon što je 
utvrđeno da su pristigla dva prijedlo-
ga, ali da jedan ne ispunjava uslove, 
konstatovano je da je jedini prijed-
log za mjesto predsjednika Emir 
Hasanbegović. Delegati Skupštine 
jednoglasno su podržali navedeni 
prijedlog.
Peta tačka bio je izbor potpredsjed-
nika Skupštine. Pošto za navedenu 
poziciju nije bilo prijedloga, Zuhdija 
Šepić se javio za riječ i predložio Ber-
narda Vukovića za ovo mjesto. Dele-
gati su jednoglasno usvojili navedeni 
prijedlog.
Sljedeća tačka bio je izbor predsjed-
nika UO LKSuFBiH, a na ovu poziciju 
predložen je samo dosadašnji preds-
jednik Muhidin Handžić. Delegati su 
također jednoglasno usvojili navede-
ni prijedlog.
Šesta i sedma tačka su podrazumije-
vale verifikaciju mandata predsjed-
niku SLOuBiH u UO LKSuFBiH, te 
izbor sekretara i dva člana Upravnog 
odbora.
Mandat predsjedniku SLOuBiH je 
verifikovan, a za dva člana pristigli su 
prijedlozi za Naima Pičara i Zuhdiju 
Šepića. Potom su delegati predloži-
li za ovu poziciju Zaima Čauševića, 
Salku Plančića i Dženana Hubanu.
Salko Plančić se zahvalio na kandida-
turi i odustao od kandidature.
Potom se prešlo na glasanje i većinom 
glasova u UO su izabrani Zuhdija 
Šepić (12 glasova) i Naim Pičar (osam 
glasova).
Za mjesto sekretara jedini prijedlog 
bio je Kenan Topalović, te je isti iza-
bran jednoglasno.
Deveta tačka bio je izbor Nadzor-
nog odbora, u koji su izabrani Ad-
mir Sijamhodžić, Suvad Žuga i Almir 
Ibrahimović.
Deseta tačka bio je izbor Arbitražnog 
suda, gdje su izabrani Dženan Huba-
na, Salko Plančić i Adnan Marušić.
Pod tačkom Razno za riječ se javio 
novi–stari predsjednik, Muhidin 
Handžić, koji se zahvalio delegatima 
na džentlmenskoj izbornoj skupštini 
i na povjerenju. Najavio je nastavak 
rada LKSuFBiH sa nadom u pobol-
jšanje rezultata kada je u pitanju lov-
na kinologija.

Handžić se zahvalio na ukazanom povjerenju

Puna podrška radu UO na čelu sa
Muhamedom Hodžićem

•   Sjednica održana u hotelu Hollywood na Ilidži   •   
•   Delegati podržali rad i planove Upravnog odbora   •

Održana Skupština Saveza lovačkih organizacija u BIH

Piše: Kenan Topalović MA

Dana 17. maja održano je zas-
jedanje Skupštine Saveza 
lovačkih organizacija u BiH u 

hotelu Hollywood na Ilidži. Na dnev-
nom redu našli su se izvještaji o radu 
i planovi rada za naredni period.
Sjednica je počela intoniranjem 
himne.
Prisutne je na početku pozdravio 
Senad Kljajić, predsjednik Skupštine, 
koji je prisutne potom zamolio da se, 
svako u skladu sa svojim svjetonazo-
rom, prisjete lovaca koji nisu među 
živima.
Potom je uslijedilo biranje radnih 
tijela Skupštine. Za zapisničara je 
predložen Gurda Alen, za članove 
Verifikacione komisije predloženi 
su Asima Grlica, Asim Čivić i Me-
sud Aganović. Za članove Radnog 

predsjedništva predloženi su Esad 
Muhibić i Topalović Admir. Za ovjeri-
vače zapisnika predloženi su Rasim  
Radača i Čauš Jasmin.
Svi prijedlozi su usvojeni jednoglas-
no.
Potom su članovi Verifikacione 
komisije utvrdili da Skupštini pris-
ustvuje dovoljan broj delegata i da 
ista može pravovaljano odlučivati. 
Od pozvanih 102, prisutno je bilo 76 
delegata.
Druga tačka dnevnog reda bila je 
razmatranje i usvajanje zapisnika, 
zaključaka i odluka sa prošle Skupš-
tine.
- Vi ste svi dobili materijale na vri-
jeme, obrasce za prijavu diskusija. 
Niko nije prijavio diskusiju po ovoj 
tački dnevnog reda. Molim delegate 
da, ako imaju potrebu, sada prijave 

diskusije u vezi sa ovom ili drugim 
tačkama dnevnog reda – rekao je Kl-
jajić prisutnima.
Delegati nisu imali potrebe prijavlji-
vati diskusije, te je zapisnik usvojen 
jednoglasno.
Treća tačka dnevnog reda bila je 
Izvještaj o radu Upravnog odbora 
između dva skupštinska zasjedanja 
uz plan rada za naredni period.
Prisutne delegate je pozdravio preds-
jednik Saveza, Muhamed Hodžić, te 
je prvo referirao izvještaj.
- Hvala vam što ste došli na sk-
upštinu, da razmatramo izvještaje, 
plan i da svi ravnopravno uzmemo 
učešće u kreiranju istog. Nadam se 
da ste zadovoljni radom kompletnog 
UO Saveza i mene kao predsjednika. 
Do sada sam zadovoljan, skoro nijed-
na skupština nije prošla, a da sve nije 

usvojeno jednoglasno ili skoro jedno-
glasno – rekao je Hodžić na početku, 
te dodao da će trenutni UO raditi na 
unapređenju i u daljem periodu do 
izborne skupštine.
Potom se osvrnuo na rad u protek-
lom periodu, dodavši da je održa-
no sedam sjednica UO na kojima su 
razmatrane stvari koje su od važnosti 
za funkcionisanje kako Saveza, tako i 
članica.
- Ne bih da dužim, kompletan izv-
ještaj ste dobili u pisanom obliku. 
Moram da napomenem da i dalje 
imamo aktivan projekat kaveznog 
uzgoja zeca. Uz manje poteškoće taj 
projekat napreduje, smatramo da je 
manji prinos uzrokovan klimatskim 
faktorima, to se vidi i u lovištima. 
Kada je u pitanju jelen lopatar, for-
malno je završeno razmnožavanje u 
prihvatilištu i sada je u pitanju dru-
ga faza gdje su ispušteni u lovišta ili 
prihvatilišta i sada društva nastavlja-
ju sa tim uzgojem jelena lopatara uz 
napomenu da se isti mora uvesti u 
planska akta – rekao je Hodžić.
Također je dodao da se u lovišti-
ma pojavljuje i evropski jelen i da 
je potrebno da se članice uključe u 
povratak istog u lovišta.

Osim toga, treći projekat koji Savez 
sprovodi sa LD „Sana“ Sanski Most 
je uzgoj crne divljači u prihvatilištu, 
gdje su Savez i LD „Sana“ zajedno 
kupili zemljište i zajedno rade na tom 
projektu.
- Naša želja je da iz prihvatilišta 
sprasne divlje svinje unosimo u loviš-
ta. Nije nam to deficitarna vrsta, ima-
mo je, sreća je da nema puno detekti-
ranih slučajeva afričke svinjske kuge, 
ali je ipak bilo. Želim da pohvalim 
društva za način reakcije i dostavljan-
je uzoraka na ASK – rekao je Hodžić.
Također je rekao da i Lovački list nas-
tavlja da se izdaje u istom tempu kao 
i ranije, da je sadržaj unaprijeđen, te 
je rekao da će nastaviti sa unapređen-
jem istog.
Dodao je i da se uradio redizajn web 
stranice, te da je to način privlačen-
ja mladih lovaca, kroz web stranicu i 
socijalne mreže.
- Još bih rekao da do izborne skupš-
tine imamo i veliki jubilej, 100. go-
dišnjicu Saveza lovačkih organizaci-
ja u BiH. Znate da su se historijski 
morala prvo osnovati društva da bi 
došlo do Saveza. Ovo je dokaz da neko 
100 godina zajednički radi na uzgoju 
i zaštiti divljači. Radit ćemo svečani 

dio i ovo ćemo obilježiti na način 
kako to priliči – rekao je Hodžić.
Hodžić je govorio i o urađenim eduk-
acijama za mentore, ocjenjivače tro-
feja i lovočuvare, te onda i za članove 
Stručnih službi korisnika lovišta.
Također je govorio i o aktivnostima 
sa resornim ministrom, te je dodao 
da su ministarstvo i ministar dali po-
dršku izmjenama zakonskih i podza-
konskih akata.
- Pretpostavljam da je u pitanju pri-
tisak koji se stvorio oko Zakona o šu-
mama koji je prioritet. Mi smo pre-
dali nacrte pojedinih pravilnika koji 
nas interesuju. Neke stvari su zakon-
ske, koje definišu kinologiju, poput 
termina korištenja pasa, i to se mora 
u zakonu mijenjati i trudimo se i na-
damo da će se i takve stvari uspjeti 
izmijeniti – rekao je Hodžić.
Osim toga, izrazio je nadu da će 
budžetska sredstva u iznosu od 
500.000 KM, koja su planirana 
budžetom FBiH, biti transferirana 
na račun SLOuBiH, te je dodao da 
je UO stava da se veći dio sredstava 
od 500.000 KM potom transferira 
lovačkim udruženjima za potrebe 
razvoja lovstva.
Hodžić je najavio i nabavku bosanskih 

oštrodlakih goniča baraka u nared-
nom periodu, gdje će biti nabavljene 
ženske jedinke kako bi se radilo na 
širenju autohtone pasmine.
Također, u vezi sa barakom, dodao 
je da je Savez zajedno sa LKSuFBiH 
poslao na Svjetsku izložbu pasa dva 
baraka, gdje je ženka osvojila titulu 
prvaka svijeta, a pas titulu viceprva-
ka svijeta.
-   Moram reći da smo uradili i novi 
Lovački priručnik, sa kvalitetnijim i 
modernijim materijalom. Cijena će 
biti u skladu sa dosadašnjim pravi-
lom koje smo imali, a to je da se ne 
zarađuje na lovcima i lovačkim društ-
vima – rekao je Hodžić.
Dodao je da je sa Lovačkim savezom 
Slovenije (Lovska zveza Slovenije) 
potpisan memorandum o saradnji.
-   Tekst koji smo mi prvi napravili je 
ponuđen poslije i drugim savezima iz 
regiona. I predsjednik LS Slovenije je 
rekao da smo mi bili pioniri u 
tome, i da je potom isti 
memorandum pot-
pisan i sa ostalim 
lovačkim savezi-
ma zemalja 
bivše Jugo-
slavije – rekao 
je Hodžić, 
te dodao da 
se radi na 
sličnim mem-
orandumima 
sa Bugarskom 
i Turskom.
Na kraju je predsjednik 
Hodžić pozvao delegate da se 

jave ukoliko imaju pohvale, kritike ili 
pitanja.
Predsjednik Skupštine Kljajić je poz-
vao delegate da diskutuju o izvještaju 
i planu, a pošto niko nije tražio riječ, 
na glasanje su dati plan i izvještaj, i 
isti su usvojeni jednoglasno.
-   Prelazimo na izvještaj Nadzor-
nog odbora. Pošto predsjednika NO 
nema, pozivam njegovog 
zamjenika da prezentu-
je izvještaj – rekao je 
Kljajić i pozvao Al-
mira Mandžuku 
da podnese iz-
vještaj.
Mandžuka Al-
mir je pozdra-
vio prisutne 
i prezentovao 
izvještaj NO. 
Kako je rekao, 
detaljnom anal-

izom je ut-
v r đ e n o 

da je ost-
varen pozitivan 

finansijski rezu-
ltat, gdje je os-
tvaren višak 
prihoda nad 
rashodima.
Dodato je da 
su sjednice 

UO redovno 
održavane i 

pohvalio je mani-
festaciju Družen-

ja lovaca Igman, te pre-
poručio održavanje nove.

-   NO je zaključio da su povećana izd-
vajanja za kinologiju, ali su opravda-
no povećana jer je poskupjela izrada 
kinološke dokumentacije, nakon što 
je usvojen finansijski plan Saveza – 
rekao je Mandžuka.
Predsjednik Skupštine Kljajić Senad 
je pozvao delegate da se jave za riječ 
ukoliko ima potrebe.

Pošto nije bilo prijavljenih, 
prešlo se na glasanje i 

izvještaj NO je usvo-
jen jednoglasno.

Potom se prešlo 
na finansijski 
izvještaj i fi-
nansijski plan 
koji je podnio 
predsjednik 
M u h a m e d 

Hodžić.
Hodžić je rekao 
da je sve vri-

jeme UO tražio da 
se smanje troškovi, 

da se sredstvima raspolaže 
domaćinski i da se ne kasni sa obav-
ezama.
-   Uz smanjenje pojedinih stavki 
društvima, pomaganja lovačkim 
društvima u pojedinim projektima, 
mi smo uspjeli da radimo sve vrijeme 
u plusu i da izmirimo svoje obaveze. 
Nadam se da ćemo nastaviti sa tim. 
Plan finansija koji vam je dostavljen 
je takav kakav je. Dio smo sredstava 
planirali za jubilej jer ga treba obil-
ježiti kako priliči. Podrazumijeva se 
da ćemo nastaviti sa Druženjem lo-
vaca na Igmanu – rekao je Hodžić.

      Radno Predsjedništvo Skupštine SLOuBiH

M.Aganović, član Verifikacione komisije

Hodžić: Nada da će Savez i dalje pomagati društva

Mandžuka: NO pohvalio rad Saveza

Također je dodao da je priložen svo-
jevrsni aneks finansijskog plana u 
slučaju da se realizuju sredstva od 
Vlade FBiH u iznosu od 500.000 KM, 
gdje bi cca 300.000 KM bilo namijen-
jeno lovačkim udruženji-
ma.
Također, u okvi-
ru finansijskog 
plana rekao je 
da se planira 
izrada plana 
gospodaren-
ja vukom, 
koji je na listi 
zaštićenih vrs-
ta od strane 
F e d e r a l n o g 
m i n i s t a r s t v a 
okoliša i turizma, 
od strane Saveza, te je 
zamolio lovačka društva da 
pomognu u navedenom.
Nakon toga predsjednik Skupštine 
Kljajić je dao na razmatranje i gla-
sanje finansijski plan i izvještaj, te su 
isti usvojeni jednoglasno.
Potom se prešlo na izvještaj o radu 
LKSuFBiH koji je prezentovao preds-
jednik LKSuFBiH, Muhidin Handžić.
Handžić je pozdravio prisutne i prez-
entovao rad LKSuFBiH za 2024. godi-
nu.
- U protekloj godini urađeno je 185 
prijava legala sa 1233 rodovnika. 
Urađeno je 30-ak prijava više u odno-
su na 2023. godinu, a samo 100 ro-

dovnika više. Razlog za ovo je što se 
u protekloj godini vjerovatno sman-
jio broj fiktivnih prijava na koje smo 
sumnjali, i zbog činjenice da smo 
uveli da se uz prijavu legla dostavlja 

fotografija štenadi, čime 
se smanjio prostor za 

malverzacije i fik-
tivne prijave na 

koje se sumn-
jalo. Održano 
je 35 smotri, 
28 ispita, te 
s p e c i j a l k a 
baraka (Vi-
tez), speci-

jalka lovnih 
pasa (Igman), 
lokalna utak-

mica (Vitez–Novi 
Travnik), državna utak-

mica Tešanj. Ovo je jedna od 
najaktivnijih godina kada su u pitanju 
prijave legla i sam rad kroz kinološke 
manifestacije – rekao je Handžić.
Istaknuo je da su sudije koje rade u 
sklopu LKSuFBiH sudile na Evrops-
kom kupu koji je organizovan na Ku-
presu pri Kinološkom savezu u BiH i 
KSHB, što je velika čast. Također je 
rekao da su sudije Muhidin Handžić, 
Emir Hasanbegović, Redžo Haskić i 
Alija Nukić promovisane u međun-
arodne kinološke sudije.
Dodao je da se u 2025. godini nastavl-
ja pozitivan trend kada je u pitanju 
kinologija. Također je dodao da je 

u planu realizacija projekta širenja 
baraka.
Na kraju je uputio apel delegatima 
da u društvima uključe kinološke 
radnike u rad upravnih tijela, ma-
kar u dijelovima kada se raspravlja o 
kinologiji.
Na ovu tačku nije bilo rasprave, te je 
izvještaj usvojen jednoglasno.
Izvještaji o radu Suda časti i Arbi-
tražnog suda nisu razmatrani jer na-
vedeni organi nisu imali aktivnosti.
Pretposljednja tačka dnevnog reda 
bilo je određivanje termina izborne 
skupštine. Nakon kraće rasprave 
usvojeno je da UO odredi datum 
održavanja, i da on bude u drugoj 
polovini godine zbog održavanja 
Druženja lovaca Igman.
Za riječ se javio i predsjednik Hodžić 
koji je zamolio da se izborna skupšti-
na održi u korektnom duhu, te da se 
zadrži demokratičnost, poštenje i 
čast, i da svi glasaju po svojim želja-
ma.
Pod tačkom Razno vođene su kraće 
diskusije na nekoliko tema koje su 
delegati željeli da istaknu. Iako je 
bilo različitih mišljenja i stavova, 
rasprave nisu dovele do konkretnih 
zaključaka niti odluka. 
Delegati su se složili da za te teme 
u ovom trenutku nema potrebe za 
donošenjem službenih odluka. Ova 
diskusija je ipak doprinijela boljem 
razumijevanju stavova prisutnih, ali 
bez formalnih rezimea.

Handžić: Najaktivnija godina na polju kinologije

      Delegati pokazali jedinstvo

Određeni delegati za LKSuFBiH,
podrška Handžiću za mjesto predsjednika

Sastanak Savjeta
ZDK

Dana 7. maja održana je sjednica 
Savjeta lovačkih društava za lovstvo 
ZDK. Na sjednici se našao niz pitanja, 
među kojima su bili i izbor delegata 
za Skupštinu LKSuFBiH, izbor organa 
Savjeta ZDK, izbor članova-kandidata 
za Upravni odbor SLOuBiH, te izrada 
planova upravljanjem na nivou ZDK i 
izrada plana upravljanja mrkim med-
vjedom za ZDK.
Pod temom u vezi sa LKSuFBiH Sav-

jet je predložio da se među delegati-
ma nađu raniji delegati i to Marušić 
Adnan, Eldar Agić, Ahmed Kulović i 
Plančić Salko.
Istovremeno je data podrška Muhidi-
nu Handžiću za mjesto predsjednika 
LKSuFBiH.
Za članove UO ispred ovog Savjeta 
predloženi su, uz jednoglasnu po-
dršku, Mujkić Dalija i Nasir Selimov-
ić.

Također na sastanku je odlučeno da 
predsjednik ovog Savjeta ostane Na-
sir Salčinović, a na mjestu sekretara 
Alem Mulahalilović.
Na kraju je tema razgovora bila i iz-
rada planskih akata u lovstvu, te je 
data podrška obrtu “Lovac” iz Žepča, 
na čelu sa Mujkić Dalijom, da radi na 
izradi plana upravljanja mrkim med-
vjedom.

M.S./A.M.



Lovački list

www.slobih.ba14 15www.slobih.ba

Maj/Svibanj 2025

Gostilj je mjesto susreta 
lovaca i dobrih ljudi

•   Druženju prisustvovali predsjednik Saveza Muhamed Hodžić i ministar Advan Akeljić   •
•   Lovci se družili, takmičili i pripremili za sezonu lova na srndaća   •

Tradicionalni susretni

Dana 25.05.2025 održani su tradicio-
nalni  lovački susreti lovaca Lovačk-
og Društva ''Vlašić'' iz Travnika, kod 
Lovačkog doma na Gostilju. Ovi 
se susreti održavaju svake godine 
uoči otvorenja lova na srndaća. 
Sve  lovačke sekcije  sa svojim član-
stvom i gostima su na lokacijama 
koje se nalaze na novoizgrađenim 
nadstrešnicama sa betonskom pod-
logom, drvenom konstrukcijom, a 

koja je pokrivena rebrastim limom 
a koje se nalaze pored Lovačkog 
doma. Izgradnja ovih nadstrešnica je 
započeta krajem 2024.godine.
Ove godine na susrete su se odazvale 
sve sekcije sa svojim gostima. Bilježi-
mo da je lovačka sekcija Goleš imala 
goste iz Dubrava kod Gradiške, te po-
bratime iz LD ''Kiseljak'' iz Tešnja, koji 
su bili gosti  lovačke sekcije Karaula.
Ove godine su bile predviđene četi-

ri takmičarske discipline i to ekipno 
gađanje glinenih golubova, skok u 
dalj iz mjesta, bacanje kugle i poje-
dinačno gađanje iz vazdušne puške, 
koje je predviđeno za lovački podm-
ladak.
Gosti društva bili su Muhamed 
Hodžić, predsjednik Saveza lovačkih 
organizacija u BiH, te ministar Advan 
Akeljić i Jasmina Mezildžić ispred 
Ministarstva vodoprivrede, poljop-

      Susretima prisustvovali ministar Advan Akeljić i predsjednik Saveza Muhamed Hodžić

     Najbolji učesnici takmičenja sa diplomama

rivrede i šumarstva  SBK/KSB. 
Ispred ŠPD /ŠGD Srednjobosanske 
šume d.o.o. Donji Vakuf susretima 
su prisustvovali Nino Skrobo, Aščić 
Fadil i Suad Musić.
Ispred Općine Travnik susretima je 
prisustvovao Rašid Kasumović sav-
jetnik načelnika Kenana Dautovića. 
Poslije obraćanja gostiju susrete je 
proglasio otvorenim resorni ministar 
Advan Akeljić.
Održane su sportske discipline.
U gađanju glinenih golubova, učest-
vovale su van konkurencije gosti iz 
LD „Kiseljak“ Tešanj i ekipa iz Minis-
tarstva poljoprivrede, vodoprivrede i 
šumarstva SBK/KSB.  
Prvo mjesto je osvojila lovačka sek-
cija Karaula, drugo mjesto lovačka 
sekcija Dolac, a treće mjesto je podi-
jeljeno  između lovačke sekcije Bjelo 

Buće i predstavnika ministarstva pol-
joprivrede, vodoprivrede i šumarstva 
SBK.
Kada je u pitanju disciplina skok u 
dalj iz mjesta, prvo mjesto je osvoji-
la lovačka sekcije Bijelo Bučje, drugo 
mjesto lovačka sekcija Dolac, a treće 
mjesto lovačka sekcija Karaula. 
U disciplini bacanje kamena s rame-
na, najduži hitac je imala lovačka sek-
cija Vitovlje, drugo mjesto je osvojila 
lovačka sekcija Dolac, a treće mjesto 
je osvojila  lovačka sekcija  Mehurić.
U disciplina gađanje iz vazdušne 
puške za lovački podmladak bilo je 
prijavljeno preko 18 takmičara. U 
ovoj disciplini najuspješniji je bio 
Adin Beganović iz lovačke sekcije Bje-
lo Buće, drugo mjesto je osvojio Aldin 
Mujkić iz sekcije Dubrave- Gradiška i 
treće mjesto Zijo Delić lovačke sekci-

je  Vilenica – Bukovica.
Za tri prvoplasirane ekipe i najbol-
je pojedince u gađanju vazdušnom 
puškom obezbjeđene su prigodne 
diplome, koje su odštampane za ovu  
tradicionalnu manifestaciju na Gos-
tilju. Nakon dodjele diploma članovi 
lovačkih sekcija su razišli po  već 
ustaljenim lokacijama oko Lovačk-
og Doma i nastavili druženje, koje 
je trajalo do kasnih večernjih sati uz 
pjesmu.
Treba spomenuti i da je prije početka 
susreta održana vanredna skupština 
društva na kojoj su usvojene izmjene 
Statuta društva.

S.Ličanin

Ponosni deda Suad Ganić sa predsjednikom 
Beganovićem i unukom Farisom koji je bio 
najprecizniji u gađanju glinenih golubova

Jasko je cijeli život 
posvetio lovstvu

•   Penzionisan 6. maja   •   1984.  postao najmlađi sekretar u BIH u LD “Čemernica” •
•   Nakon penzionisanja nastavlja i dalje raditi u LO “Zmajevac” Zenica   •

Zaradio penziju u lovstvu

Dana 6. maja 2025. godine, 
u zasluženu penziju odlazi 
čovjek koji je ostavio neizbri-

siv trag u bosanskohercegovačkom 
lovstvu – sekretar Udruženja Lovačke 
organizacije „Zmajevac“ Zenica, Čauš 
Jasmin.
Njegovih 19 godina rada na ovoj funk-
ciji obilježeno je predanošću, vizijom 
i izuzetnim rezultatima. 
Jasmin je bio mnogo više od sekretara 

– bio je stub, oslonac i srce udružen-
ja. Njegovim dolaskom započeo je  
jedan od najplodonosnijih perioda u 
historiji ULO „Zmajevac“. 

Neumoran rad
Zahvaljujući njegovom neumornom 
radu, udruženje je doživjelo pra-
vi preporod: izgrađene su brojne 
lovačke kuće, šadrvani, visoke i niske 
čeke, automatske hranilice, te otvore-
na i zatvorena skloništa. U lovište su 

uneseni jelen lopatar i zečja divljač, 
a sve je to urađeno s jednim ciljem – 
očuvati i unaprijediti divljač i prirod-
ni balans.
Implementacija Zakona o lovstvu 
FBiH  iz 2006. godine bila je izazovna 
za većinu udruženja, ali upravo je Jas-
min podnio najveći teret u njegovoj 
primjeni u ULO “Zmajevac” Zenica. 
Malo je lovačkih udruženja u okviru 
Saveza lovačkih organizacija u BiH 

       Jasmin na radnom mjestu

  Na jednom od druženja lovaca na Igmanu

  Unuk ide dedinim stopama

kojima on nije na neki način po-
mogao – bilo savjetom, bilo djelom.
Za više od 900 članova udruženja, Jas-
min je uvijek imao strpljenja, razumi-
jevanja i toplu riječ. Njegovo ogrom-
no znanje, spremnost da sasluša i 
savjetuje, učinili su ga ne samo pošto-
vanim kolegom, već i istinskim pri-
jateljem. Bio je i ostao omiljen među 
lovcima – zbog svoje ljudskosti, ali i 
zbog beskompromisne posvećenosti 
lovstvu.

Iz lovačke porodice
Njegova ljubav prema lovu rodila 
se još u djetinjstvu, kada je uz oca 
Sakiba počeo odlaziti u lov 1969. go-
dine. Već 1981. godine postaje član 
LU „Čemernica“, a lovački ispit po-
laže godinu dana kasnije. Sa samo 
22 godine, 1984., postaje sekretar 
udruženja u Skender Vakufu – tada 
najmlađi sekretar u cijeloj BiH.
Lovstvo za njega nije bilo samo hobi 

– to je bio životni poziv koji je pren-
io i na svoje nasljednike. Njegov sin 

Srećko položio je lovački ispit sa 
18 godina i već je 16 godina aktivan 
član udruženja. Tradiciju nastavlja i 

unuk Benjamin, koji već sa pet godi-
na članstva u podmlatku pokazuje da 

se strast prema lovu u porodici Čauš 
prenosi s koljena na koljeno.
Jasko – kako ga svi od milja zovu – 
bio je i jedan od najiskusnijih i na-
jaktivnijih delegata u Savezu lovačkih 
organizacija u BiH. 
Njegova predanost lovstvu prepoz-
nata je i nagrađena: dobitnik je Or-
dena II i I reda, Ljubilarne plakete 
Saveza povodom 90 godina postojan-
ja, počasni je član Saveza, te nosilac 
najvećeg priznanja – Zlatnog ordena 
SLO BiH.
Iako odlazi u penziju, Jasmin neće 
biti zaboravljen – niti zauvijek izgu-
bljen za udruženje. 
Izvršni odbor ULO „Zmajevac“ jed-
noglasno je odlučio da, bez obzira na 
formalno penzionisanje, ostane ak-
tivan kao sekretar.
Naša je sreća da smo imali i još ima-
mo priliku raditi i učiti uz čovjeka 
poput Jaska. O njemu ćemo tek pisati 
– jer ovakvi ljudi ostavljaju priče koje 
nadilaze vrijeme.                           K.T.

PREPARATORSKA RADIONICA “GRKINJIĆ”
Vrši prepariranje lovne divljači i prodaju gotovih preparata

SARAJEVO, Kupreška br. 7 (kod stadiona NK Željezničar) Tel: 033 641 336

   Sa sinom na čeki

   Priznanjima vrednovan rad na polju lovstva

Širenje mungosa prema Mostaru
•   Stradao na području prema Buni od automobila   •

Mungos u Hercegovini

Piše: Sanin Zukanović

U posljednjim godinama sve 
su učestalije informacije o 
pojavi mungosa (Herpestes 

auropunctatus) u južnim dijelovima 
Hercegovine, a najnoviji slučaj pot-
vrđuje da se ova invazivna vrsta širi 
prema Mostaru. Naime, u mjestu Gu-
bavica, 14. 05. 2025. godine, nedale-
ko od naselja Buna, član JLO “Lovac” 
Mostar Đenan Zukanović pronašao je 
leš mungosa na cesti, koji je stradao 
od udara motornog vozila. Riječ je o 
prvom službeno zabilježenom prim-
jerku ove vrste u neposrednoj blizini 
Mostara, što ukazuje na realnu mo-
gućnost da je mungos već prisutan 
u širem području doline Neretve. 
Prema istraživanjima prof. Nikole 
Tvrtkovića, mungos je na području 
Mostara, tačnije Mostarskog blata, 
uočen još 1990. godine. Prema tom 
istraživanju, mungos se u Hercego-
vini pojavio prije tridesetak godina, 
a populacija mu se brzo povećava, 
čemu pogoduju zapuštena polja u 
Hercegovini, brojne divlje deponije, 
ali i blaže zime. Žive u kolonijama, par 
ženki s mužjacima; jedna ženka okoti 
do četiri mlada, koji su spolno zreli 
za 90 dana. Brzo se šire, a podaci iz 

Hrvatske, primjerice s otoka Mljeta, 
gdje je pušten 1910. godine, Korčule 
i drugih otoka gdje je kasnije unesen, 
govore da je već treće godine nakon 
puštanja dostigao biološki maksi-
mum. Vremenom je počeo ugrožava-
ti sve manje životinje, sve što se kreće 
po zemlji i metar–dva iznad zemlje. 
Njegova pojava predstavlja ozbiljan 
izazov za očuvanje lokalne faune, 
budući da je poznat po agresivnom 
ponašanju prema zmijama, pticama 
koje gnijezde na tlu, malim sisarima, 
jajima i mladim zečevima, što može 
izazvati neravnotežu u ekosistemu. 
Lovci i članovi Lovačke organi-
zacije „Lovac“ Mostar pozivaju sve 
kolege, mještane i poljoprivredni-
ke da prijave eventualna opažanja 
mungosa na terenu. Također, upo-
zoravaju da se ne pokušava hvatan-
je životinje bez odgovarajuće zaš-
tite i dozvole, jer mungosi mogu 
biti prenosioci bolesti i ponašati se 
agresivno ako se osjete ugroženi. 
U saradnji s nadležnim institucijama 
planira se detaljnije praćenje situaci-
je te donošenje preporuka za djelo-
vanje ako se utvrdi da je populacija 
mungosa prisutna u značajnijem 
broju.

  Stradali mungos    Foto: Đ.Zukanović

Dabar na Vrelu Bosne
•   Prisustvo ustanovljeno primjećivanjem šteta na drveću   •

Zaštićeno područje

Piše: Admir Alihodžić, dipl.ing.šum

Spomenik prirode "Vrelo Bosne" 
je zaštićeno područje smješte-
no u blizini Sarajeva, poznato 

po svom izvoru rijeke Bosne. Zaštita 
ovog područja ostvarena je donošen-
jem Zakona o proglašenju Spomenika 
prirode "Vrelo Bosne", koji je objavl-
jen u "Službenim novinama Kantona 
Sarajevo" broj 6/10.
Ovaj zakon ima za cilj očuvanje je-
dinstvenih prirodnih vrijednosti 
Vrela Bosne, pružajući pravni okvir 
za zaštitu i održavanje ovog područ-
ja. Zaštićeno područje se proglašava 
III kategorijom – Spomenik prirode, 
namijenjen za očuvanje trajnih 
prirodnih karakteristika od izuzetne 
važnosti, jedinstvenog i znača-
jnog kvaliteta okoliša, otklanjanja 
i sprečavanja eksploatacije i posje-
ta koje mogu dovesti do promjene i 
oštećenja prirode, te omogućavan-
je stanovništvu koje živi u granica-
ma zaštićenog područja korištenje 
prirodnih dobara u skladu sa ciljevi-
ma zaštite. Ovim zakonom se obez-
bjeđuje očuvanje brojnih prirodnih, 
pejzažnih, hidroloških, kulturno-his-
torijskih, socioloških, edukativnih, 

naučnih i ekonomskih vrijednosti, te 
usklađivanje vrijednosti sa zaštitom, 
korištenjem i razvojem područja.
Bogata flora i fauna u spomeniku 
prirode ogleda se u tome da ima uk-
upno 111 vaskularnih biljaka, od toga 
najznačajnije zajednice su šume crne 
johe (lat. Alnus glutinosa) koje su 
pod posebnim režimom zaštite. Baš 
takva specifična flora i njeno izobil-
je u posljednje dvije godine privukla 
je nesvakidašnjeg posjetioca koji je 
postao i stalni stanovnik ovog spome-
nika prirode, a to je dabar (lat. Castor 
fiber). Njegovo prisustvo je ustanovl-
jeno štetama koje pravi na drveću, 
najviše na crnoj johi i vrbi (lat. Sa-
lix sp.) koje rastu uz cijeli vodotok 
rijeke Bosne sa njene desne i lijeve 
obale. Pored šteta na pomenutom 
drveću, značajno je spomenuti da 
nikada nije pravio pregradu (branu) 
na vodotoku, iz kojih razloga - nije 
poznato. Jedina pojava koja se prim-
jećuje ogleda se u pravljenju gnijezda 
kojem je sa obale jako teško, skoro 
nemoguće prići – jedino je izvodivo 
sa vodotoka, iz čamca. Taj majstor u 
pravljenju gnijezda i obaranju stabala 
tokom jedne noći obori jedno ili dva 
stabla, koja zatim odvuče na suprot-

nu obalu i u sjenci grana u narednim 
noćima oglođe ostatak stabla. Važno 
je napomenuti da se dabar za sada 
kreće samo tokom noći, jer do sada 
niko nije zabilježio njegovo kretanje 
tokom dana, čak ni kamere za moni-
toring divljači postavljene na cijelom 
području spomenika prirode radi 
praćenja migracija divljači. Najinten-
zivniji njegov rad je tokom zimskih 
dana, kada je slabija posjećenost 
samog nukleusa i vodotoka u prvoj 
zoni zaštite Spomenika prirode "Vre-
lo Bosne".

   “Tragovi” dabra su tu ali još ga nije niko vidio

Omer ef. Džabić strastveni 
mostarski lovac

•   Formirao prvo lovačko udruženje u Mostaru 1922. godine   •

Historija mostarskog i hercegovačkog lovstva

Piše: Sanin Zukanović

Hafiz Omer-ef. Džabić, sin Mu-
hameda, ali i bratić pozna-
tog muftije Ali Fehmi-ef. 

Džabića, mostarski muftija, rođen je 
1882. godine, a preselio 1965. godine.
Od 1908. do 1925. godine služio je 
kao imam i hatib Karađoz-begove 
džamije, poznat kao izvrstan karija i 
govornik. Godine 1929. imenovan je 
za mostarskog muftiju, funkciju koju 
je obnašao do ukidanja muftijstava 
1936. godine. On je četvrti muftija 
koji se rodio u porodici Džabić, po 
čemu ova porodica predstavlja za-
nimljivu posebnost u Bosni i Herce-
govini, ali i na Balkanu.
Osim vjerskih dužnosti, hafiz Omer-
ef. Džabić bio je aktivan i u društven-
om i političkom životu. Bio je član 
Vrhovnog sabora Islamske zajed-
nice, potpredsjednik Sabora IZ, prvi 
predsjednik Udruženja ilmije i član 
Vakufskog povjerenstva u Mostaru. 
Također je bio angažiran u zaštiti 
imovine Bošnjaka tokom agrarne re-
forme, te je u više navrata boravio u 
Beogradu kako bi ishodio povoljnija 
zakonska rješenja za oduzetu imov-
inu.

Kao iskreni borac za pravdu, bio je 
prvi potpisnik rezolucije mostarskih 
muslimana koja je 1941. godine do-
nesena kao javni protestni akt s cil-
jem zaštite svojih sugrađana Srba, 
Jevreja i Roma od fašističkog i nacis-
tičkog zlostavljanja.
U njoj se provlače tri osnovne kon-
cepcije: osuda ustaškog zločina, afir-
macija ideje bratstva i dobrosusjedst-
va, te pregled činjenica i podataka o 
progonima muslimana.

Važnost muftije Omer-ef. Džabića 
za JLO “Lovac” Mostar ogleda se i u 
tome što je bio strastveni lovac, te je 
1922. godine formirao prvo lovačko 
društvo u Mostaru. (Interesantno je 
da je iste godine osnovan i FK Velež 
u Mostaru, tada pod nazivom RŠD 
"Velež".)
Nakon osnivanja LD-a u Mostaru, 
muftija Omer-ef. Džabić je često or-
ganizovao takmičenja u gađanju na 
strelištu u Sutini, koje je kasnije, 
uz mnogo druge imovine, poklonio 
tadašnjem lovačkom društvu u Mo-
staru.
O svjedočanstvu tih vremena dono-
simo članak iz Lovačkog lista iz 
1939. godine, sa fotografijom i ob-
jašnjenjem da se radi o takmičen-
ju održanom 2. jula 1939. godine u 
gađanju na glinene golubove.
U historiji Mostara tada je ostalo 
zabilježeno ime Mujke Škore, lovca 
koji je bio izvrstan strijelac te je često 
pobjeđivao na tim takmičenjima.
Iz ove porodice danas su, kroz član-
stvo JLO “Lovac” Mostar, aktivna dva 
lovca. Interesantan podatak je da su 
to majka i sin – Jasna i Jasmin Škoro 
iz sekcije Bijelo Polje.

JLO “Lovac” Mostar sa 
ponosom nastavlja 

baštiniti tradiciju 
lovstva na ovim 

prostorima kao 
J e d i n s t v e n a 

lovačka organi-
zacija "Lovac" 

Mostar 1922, 
koja je 2024. 

godinu za-
vršila sa 

925 čla-
nova u 
s v i m 

kategori-
jama.

Barak na obali Jadrana
•   U sklopu izložbe Adriatic Dog Show   •

Prvi put zabilježeno

Piše: Admir Alihodžić, dipl.ing.šum

Izložba pasa Adriatic Dog Show 
koja se održala 18-19. marta 2025. 
godine u Neumu, okupila je ve-

liki broj ljubitelja pasa i stručnjaka 
iz oblasti kinologije. Na izložbi su se 
predstavili psi različitih rasa, podi-
jeljenih po FCI standardima u deset 
grupa, a ocjenjivale su ih sudije iz 
različitih zemalja. Ova manifestacija 
bila je odlična prilika za sve učesnike 
da se upoznaju s novim trendovima u 
oblasti odgoja pasa, kao i da uživaju 

u predstavi svojih ljubimaca na ot-
vorenoj sceni pored mora.
Izložba je bila vrlo dobro organizova-
na, sa jasno označenim prostorima 
za svaki ring u kojem su se ocjen-
jivali psi. Izlagači su mogli uživati u 
interaktivnim radionicama o njezi 
pasa, pravilnoj ishrani, kao i o obu-
ci i ponašanju pasa od strane profe-
sionalnih hendlera, i smatram da taj 
segment socijalizacije i ring dresure 
nama lovcima itetako nedostaje u 
obuci naših ljubimaca. U sklopu izlo-

žbe bio je organiziran i sajam opreme 
za pse, gdje su se izlagali razni bren-
dovi i proizvodi za ljubimce.
Sudije su bili priznati kinolozi iz 
zemlje i inostranstva, koji su ocjen-
jivali pse prema FCI standardima 
pasmina. Kriterijumi su obuhvatali 
vanjski izgled, temperament, zdravl-
je i ponašanje pasa u ringu i njihovu 
prezentaciju u kretnji kao i u slobod-
nom stavu. Na ovoj manifestaciji 
sam uzeo učešće i ja sa svojim psom 
bosanskim oštrodlakim goničem 
imena Barut. Iako u razredu mladih 
( junior) ostvario je značajan rezul-
tat u VI grupi pored konkurencije od 
osam pasmina. Pasmine u ovoj gru-
pi pored baraka su bile: basset, bigl, 
rodezijski ridžbek, dalmatinski pas, 
slovački kopov, posavac i crnogorski 
planinski pas. Kandidature koje su 
ostvarene: JCAC, JCACIB, JBOB, BOB. 
Dok je u šestoj grupi revijalnog dijela 
ostvareno drugo mjesto, BOG II. 
Želim napomenuti da je ovo jedini 
put da se naša autohtona pasmina iz 
bosanskih planina pojavila na Jadra-
nu što do sada u pisanim tragovima 
nije nigdje spomenuto. Nadam se da 
će u budućnosti pasmina biti prezen-
tirana i izložena na svim dijelovima 
planete jer se radi o izuzetnoj pas-
mini u radu kao i neprikosnovenoj za 
lov.

Barak Barut na Jadranu

Kako su Vitežani spašavali 
lovište i šumu od šumskog požara

Požari u lovištu
LO “Kruščica” Vitez

Kako sezona požara polahko kuca na 
vrata, važno je podsjetiti se koliko su 
ove nepogode opasne i koliko truda 
i hrabrosti zahtijevaju njihove us-
pješne prevencije i gašenje. Posebno 
je značajno sjetiti se akcija koje su 
lovci i drugi volonteri proveli u pre-
thodnim godinama kako bi spriječili 
katastrofu.
Svake godine, s prvim toplijim dan-
ima i sušnim periodima, nažalost 
svjedočimo porastu broja požara u 
šumskim i prirodnim područjima. 
Zato je važno da svi, a posebno oni 
koji često borave u prirodi, budu 
maksimalno oprezni i odgovorni.
Prošle godine, u septembru, lovci iz 
Viteza pokazali su izuzetnu hrabrost 
i predanost u jednoj od najtežih situ-
acija. Upravo su oni svojim nese-
bičnim angažmanom spasili lovište 
od katastrofe većih razmjera. Njiho-
va upornost i zajednički rad sa šu-
marima i drugim volonterima bili su 
ključni u uspješnom gašenju požara i 
očuvanju prirode u okolini Viteza.
Oni su tada reagovali, kada je na po-
dručju lovišta Vitez, vjerovatno ljuds-
kom greškom ili nemarom, došlo do 
požara iznad vikend naselja Zabrđa, 
tačnije na lokaciji Trilj na 1298 me-

tara nadmorske visine. Požar je zah-
vatio oko sedam hektara šume. Na-
kon hrabre i nesebične borbe, koja je 
trajala nekih 15 dana, požar je stavl-
jen pod kontrolu. Prvenstveno su u 
gašenju učestvovali radnici šumarije, 
planinari, ljubitelji prirode, ali i lovci 
Lovačkog Udruženja “Vitez-Kruščica” 
Vitez. Posebno treba istaći angažman 
radnika šumarije Vitez sa njihovim 
mladim i vrlo aktivnim upravnikom, 
lovcem Jasminom Salkićem, koji su 
danonoćno gasili vatru na Kruščičkoj 
planini. Ministar poljoprivrede, 
vodoprivrede i šumarstva SBK-a, gos-
podin Advan Akeljić, nije se pojavio 
samo kao ministar već i kao lovac 
i čovjek koji je iz moralnih razloga 

želio dati svoj doprinos u gašenju va-
trene stihije.
Njegova pomoć u svim segmentima 
lovstva i zaštite prirode je zaista ve-
lika i vidljiva, što dodatno motivira 
sve ljude dobre volje da se aktivno uk-
ljuče u zaštitu prirodnih bogatstava.
Na kraju, apelujemo na sve ljubitel-
je prirode, berače šumskih plodova, 
lovce, planinare i sve one koji svoj 
odmor provode u prirodi da budu 
izuzetno oprezni. Strogo vode računa 
gdje lože vatru, da je potpuno ugase i 
da mjesto na kojem su boravili ostave 
uredno, kako bismo svi zajedno saču-
vali našu ljepotu i sigurnost prirode 
za buduće generacije.

M.Trako

  Lovci u akciji gašenja požara

Podrška UO i svim organima društva
Redovna skupština

LD “Jelen” Cazin

Na osnovu godišnjeg plana rada, 
26. aprila 2025. godine održa-
na je redovna sjednica Skupštine 
LD „Jelen“ iz Cazina. Na Skupštini 
su razmatrani sljedeći materijali: 
Prvo, izvještaj o radu Društva za 2024. 
godinu, po kojem su članovi Uprav-
nog odbora i ostali članovi Društva 
uložili velike napore na zaštiti divl-
jači, sprječavanju krivolova, izgrad-
nji lovnouzgajnih i lovnotehničkih 
objekata, učešću u radu organa 
SLO BiH, obuci lovaca pripravnika 
za polaganje lovačkih ispita, kupo-
vini divljači u skladu sa LGO itd. 
Drugo, izvještaj o materijalno-fi-

nancijskom poslovanju Društva 
za 2024. godinu, iz kojeg je vidlji-
vo da su uložena značajna finan-
sijska sredstva za korisne svrhe. 
Treće, usvajanje Finansijskog pla-
na za 2025. godinu, u kojem su 
također planirani kapitalni pro-
jekti za Društvo u tekućoj godini. 
Četvrto, izvještaj o radu Nadzornog 
odbora, u kojem stoji da je Društvo 
uradilo sve ono što je planirano Pla-
nom rada za 2024. godinu i da su finan-
sijska sredstva namjenski trošena. 
Peto, izvještaji o radu Disciplinskog 
suda i disciplinskog tužioca su takođe 
razmatrani i uz određena pojašn-

jenja dobili su podršku za svoj rad. 
Šesto, izvještaj o radu glavnog lo-
vovođe Društva dao je pregled 
svih lovnih aktivnosti koje su real-
izirane u protekloj lovnoj sezoni. 
Moramo istaći da je Skupština jed-
noglasno prihvatila sve izvještaje te 
dala podršku daljnjem radu Uprav-
nog odbora i svim drugim organima 
Društva. Naglašena je potreba da se 
sve komisije Društva aktivnije ukl-
juče u rad koji im nalažu Statut i dru-
ga normativna akta Društva, te da se 
aktivnije radi na sprečavanju krivolo-
va i maksimalnoj zaštiti divljači.

A.Civić

    Delegati zadovoljni radom rukovodstva

Visoka čeka i pojilište za divljač u 
lovištu Dubrava

Aktivnosti istinskih lovaca
LD “Jelen” Cazin

Tokom lovostaja u lovištu revira 1 
Prošića Gajevi-Dubrava dogovorena 
je izgradnja visoke čeke. Posebno 
zaslužan za ovu akciju je Čaušević 
Kadir, koji je svojim ličnim sredst-
vima nabavio materijal, pripremio 
teren i, uz pomoć kolega iz revira, 
izgradio jednu prelijepu visoku čeku.
Izgradnja lovno-gospodarskih i lov-
no-tehničkih objekata predstavlja 
ključni uslov za dobro gazdovan-
je lovištem, a takav vid upravljanja 

lovištem u značajnoj mjeri realizuje 
se u LD „Jelen“ Cazin.
U ovom dijelu lovišta postoji osku-
dica vode i pojilišta za divljač, pa je 
Kadir samoinicijativno krenuo u 
izgradnju pojilišta. Pojilište je u pot-
punosti armirano i betonirano, te 
može da primi oko 10 kubnih metara 
vode. U slučaju nedostatka vode, pos-
toji mogućnost dovoz vode traktorom 
i cisternom.
Bilo bi poželjno da na stranicama 
Lovačkog lista bude više priloga o 
ovakvim korisnim i vrijednim akcija-
ma, umjesto da se insistira na obja-
vljivanju fotografija lovaca sa odstrel-
jenim veprom, životinjama za čiji 
uzgoj i zaštitu se često nisu mnogo 
trudili, naravno, čast izuzecima.

A.Civić

Privedno 27 pasa na smotru
Kinološke aktivnosti

LD “Semešnica” Donji Vakuf

Prema godišnjem planu kinoloških 
manifestacija Lovno-kinološkog 
saveza Federacije BiH, smotra je 
održana pored rijeke Vrbas u Donjem 
Vakufu, u lijepom i sunčanom vre-
menu, ispred šadrvana.
Na smotru je privedeno 27 pasa 
matičnog društva LD „Semešnica“ iz 
Donjeg Vakufa, kao i nekoliko pasa 
članova LD „Srndać“ iz Jajca i LD 

     Kadir Čaušević i Šerif Prošić 

„Vlašić“ iz Travnika.
Ocjenu pasa vršio je kinološki sudija 
Naim Pičar Pilot iz Donjeg Vakufa, a 
zapisničar je bio sekretar Lovačkog 
društva Almedin Čolak. 
Po pasminama, najbrojniji su bili 
posavski goniči, kojih je privede-

no 11, od čega je deset ocijenjeno 
odličnim, a jedan vrlo dobrim. Istar-
skih kratkodlakih goniča privedeno 
je pet, svi su ocijenjeni odličnim. 
Alpskih brak jazavčara bilo je četiri, 
svi odlični. Srpski gonič jedan, oci-
jenjen odličnim. Bavarski krvosljed-

nik jedan, također odličan. Slovačkih 
kopova privedeno je pet, od kojih su 
četiri ocijenjena odličnim, a jedan 
vrlo dobrim. 
Na rad sudije nije bilo prigovora ni 
primjedbi.

S.Ličanin

Izuzetan kvalitet pasa
Smotra pasa

LD “Bjelašnica” Hadžići

U skladu sa programom rada Lovačk-
og društva „Bjelašnica“ Hadžići, te 
planom rada LKSuFBiH, dana 13. 
4. 2025. godine u dvorištu lovačke 
kuće Milavke u vremenu od 10:00 do 
13:00 sati održana je uzgojna smo-
tra lovačkih pasa u vlasništvu čla-
nova Lovačkog društva „Bjelašnica“ 
Hadžići.
Na smotru je izvedeno ukupno 10 
pasa, od kojih su najzastupljeniji bili 
Alpski brak jazavičari. Bitno je nagla-
siti da su svi izvedeni psi dobili pozi-
tivnu ocjenu, pri čemu je sedam pasa 
dobilo ocjenu odličan, dva psa su 
ocjenjena sa vrlo dobar, dok je jedan 
pas dobio ocjenu dobar.
Ocjenjivanje pasa je izvršio Kenan 
Topalović, kinološki sudija, a u radu 
su mu pomagali Dino Borovina, 
kinološki referent Društva i Aze-
min Sadiković, predsjednik Sekcije 
Hadžići. 
Činjenica da nije bila primjedbi na 
rad kinološkog sudije dodatno pot-
vrđuje da su psi ocijenjeni pravedno i 
u skladu sa svojim kvalitetama.

Ovakvi događaji pružaju priliku za 
poboljšanje uzgoja lovačkih pasa i 
osiguranje kvalitete pasa koji su u 
vlasništvu lovaca, a dodjeljene oc-
jene potvrđuju da se radi o lijepim i 
kvalitetnim psima. Cjelokupan nivo 
događaja bio je na visokom nivou, 
što je svakako pohvalno za cijelo 
Društvo. Među izvedenim psima, 
posebnu pažnju privukli su Njemač-
ki lovni terijer po imenu Avax Mining 
u vlasništvu Benjamina Sadikovića i 
Bigl Aris u vlasništvu Edina Mura-

tovića, prije svega zahvaljujući svojoj 
odličnoj kondiciji i prezentaciji.
S obzirom da jedan pas nije imao iz-
rađen rodovnik, njegov vlasnik je na-
kon izvršene ocjene izvršio uplatu za 
izdavanje „B“ rodovnika.
Ova smotra, kao i one iz prethodnih 
godina, jasno pokazuje da se dugogo-
dišnji trud članova Lovačkog društ-
va isplatio kroz uzgoj pasa vrhunske 
kvalitete i po eksterijeru i po radnim 
karakteristikama.               
			   D.Borovina

  Izlagači sa sudijom nakon smotre

    Kvalitetni psi u Hadžićima

Usvojeni izvještaji i planovi
Izvještajna skupština

LD “Srndać-Kakanj” Kakanj

U sklopu priprema za redovnu Izv-
ještajnu skupštinu Lovačkog društva 
„Srndać-Kakanj“ iz Kaknja, sredi-
nom aprila su održani zborovi svih 
17 lovačkih sekcija ovog društva. Na 
ovim zborovima, članovi su razma-
trali sve tačke predviđene Dnevnim 
redom, te su jednoglasno usvojili sve 
izvještaje i planove i dali punu po-
dršku dosadašnjem radu Društva i 
njegovim budućim aktivnostima.
Isti Dnevni red razmatran je i na 
samoj Izvještajnoj skupštini Društva 
koja je održana u Lovačkom domu 
u Kaknju, 23. aprila 2025. godine na 
kojoj su također svi izvještaji i pla-
novi jednoglasno usvojeni. Time je 
potvrđena usklađenost i jedinstvo 
članstva u pogledu pravaca budućeg 
djelovanja Društva.
Razmatrani i usvojeni dokumenti bili 
su sljedeći:
1. Izvještaj o poslovanju Društva za 
2023. i 2024. godinu
2. Izvještaj o radu Upravnog odbora 
za period april 2024 – mart 2025.
3. Izvještaj Glavnog lovovođe za lovnu 
2024/25 godinu
4. Izvještaj rada Kinologa na nivou 
Društva
5. Izvještaj Disciplinskog suda
6. Izvještaj Disciplinskog tužioca
7. Izvještaj o radu Nadzornog odbora
8. Godišnji plan gazdovanja i aktivno-
sti za 2025/26 godinu
9. Finansijski plan za 2025. godinu
10. Odluka o visini članarine za 
2026/27 godinu
Usvojen je prijedlog da se, ukoliko se 
ukaže potreba za korekcijom iznosa 

članarine za lovnu 2026/27. godinu, 
u novembru 2025. godine zakaže 
Vanredna skupština na kojoj bi se 
razmatrala nova cijena članarine. 
Odluka o eventualnoj promjeni čla-
narine bit će donesena na osnovu 
tada raspoloživih finansijskih sred-
stava i stepena realizacije finansijsk-
og plana za 2025. godinu.
Usvojen je prijedlog da se uvede 
obaveza učestvovanja članova Društ-
va u pet akcija u lovištu, s tim da čla-
novi koji ne izvrše ovu obavezu mogu 
izvršiti novčanu nadoknadu u iznosu 
od 20 KM po neodrađenoj obaveznoj 
akciji. Polazeći od činjenice da, pre-
ma Statutu Društva, svi članovi ima-
ju propisane dužnosti i prava, a uz-
imajući u obzir masovnu pojavu da 
značajan broj članova ne izvršava 
svoje statutarne obaveze, pristupilo 
se ovom prijedlogu kao nužnoj mjeri 
za obezbjeđenje funkcionalnosti sek-
cija i ravnomjerne raspodjele tereta 
među članstvom.
UO Društva se zadužuje da izradi i 
usvoji Pravilnik o obaveznim akcija-
ma, kojim će se detaljno regulisati 
obaveze članova u vezi s akcijama, 
način njihove realizacije, kao i mo-
gućnost zamjene rada novčanom 
uplatom. Sredstva prikupljena po 

osnovu radnih akcija bit će namjens-
ka i vraćat će se u sekcije iz kojih su 
potekla, u cilju unapređenja rada i 
infrastrukturnih potreba na terenu.
Obaveze po ovom osnovu su sljedeće: 
Redovni članovi, članovi pripravnici: 
dužni su izvršiti 5 akcija u lovištu ili 
odgovarajuću novčanu naknadu, pot-
pomažući članovi: dužni su izvršiti 
dvije akcije ili odgovarajuću nak-
nadu, članovi podmlatka: dužni su 
učestvovati na akcijama zaštite divl-
jači, izgradnji lovno-tehničkih ob-
jekata i pošumljavanja lovišta,  ali ne 
moraju plaćati novčanu naknadu ako 
ne učestvuju u akcijama.
Počasni članovi i članovi stariji od 65 
godina sa više od 35 godina lovačkog 
staža, oslobođeni su obaveze učest-
vovanja u akcijama  u lovištu, u skla-
du sa Statutom LD „Srndać-Kakanj“.
Usvajanje svih izvještaja i planova, 
kako na sekcijskim zborovima, tako 
i na Izvještajnoj skupštini, potvrđu-
je visok nivo međusobne saradnje, 
transparentnosti i opredijeljenosti 
članova društva ka daljem razvoju 
i unapređenju lovstva na području 
Općine Kakanj. Ovakav sklad u radu 
predstavlja čvrst temelj za realizaciju 
budućih ciljeva i aktivnosti Društva.

N.Šehagić

Sedamnaest lovačkih sekcija lovačkog društva „Srndać-Ka-
kanj“, koje su raspoređene u četiri revira, u periodu april-maj 
2025. godine su održale zborove sekcija, izabrali nove izvršne 
odbore lovačkih sekcija i zastupnike u Skupštini društva na 
mandat od četiri godine (2025.-2029. g.). 
Revir I
• Lovačka sekcija Doboj – predsjednik izvršnog odbora sekcije 
je Begić Huso, zamjenik predsjednika izvršnog odbora sekcije 
je Begovac Edin, lovovođa sekcije je Kulović Mirnes, kinološki 
referent sekcije je Begovac Mirsad i blagajnik sekcije je Kulović 
Adnan. Za zastupnika u Skupštini LD „Srndać-Kakanj“ iza-
bran je Begić Huso.
• Lovačka sekcija Donji Kakanj – predsjednik izvršnog odbo-
ra sekcije je Delibašić Samir, zamjenik predsjednika izvršnog 
odbora sekcije je Delibašić Nezir, lovovođa sekcije je Čizmić 
Muris, kinološki referent sekcije je Šišić Adnan i blagajnik 
sekcije je Alajbegović Nedžad. Za zastupnike u Skupštini LD 
„Srndać-Kakanj“ izabrani su Delibašić Samir i Ćorović Adis.
• Lovačka sekcija Dumanac – predsjednik izvršnog odbora 
sekcije je Haračić Hasan, lovovođa sekcije je Smaka Mustafa, 
kinološki referent sekcije je Bureković Admir i blagajnik sek-
cije je Bureković Senaid. Za zastupnika u Skupštini LD „Srn-
dać-Kakanj“ izabran je Haračić Hasan.
• Lovačka sekcija Modrinje – predsjednik izvršnog odbora 
sekcije je Bečić Sidik, zamjenik predsjednika izvršnog odbora 
sekcije je Hodžić Elvedin, lovovođa sekcije je Šahinović Maid, 
kinološki referent sekcije je Habibović Dževad i blagajnik sek-
cije je Tokalić Osman. Za zastupnike u Skupštini LD „Srn-
dać-Kakanj“ izabrani su Bečić Sidik i Selimović Ahmet.
• Lovačka sekcija Papratnica – predsjednik izvršnog odbora 
sekcije je Sikira Amir, zamjenik predsjednika izvršnog odbo-
ra sekcije je Smolo Mahir, lovovođa sekcije je Sikira Emsad, 
kinološki referent sekcije je Sikira Eldin i blagajnik sekcije je 
Kadić Salko. Za zastupnika u Skupštini LD „Srndać-Kakanj“ 
izabran je Sikira Amir.
Revir II
• Lovačka sekcija Brnjic – predsjednik izvršnog odbora sekcije 
je Delić Feriz, zamjenik predsjednika izvršnog odbora sekcije 
je Bašić Avdija, lovovođa sekcije je Škulj Ismet, kinološki refer-
ent sekcije je Šahman Osman i blagajnik sekcije je Delić Fahru-
din. Za zastupnika u Skupštini LD „Srndać-Kakanj“ izabran 
je Delić Feriz.
• Lovačka sekcija Hodžići – predsjednik izvršnog odbora sek-
cije je Odobašić Refik, zamjenik predsjednika izvršnog odbo-
ra sekcije je Kobilica Hajrudin, lovovođa sekcije je Odobašić 
Hasan, kinološki referent sekcije je Piljug Meho i blagajnik 
sekcije je Grahić Armin. Za zastupnike u Skupštini LD „Srn-
dać-Kakanj“ izabrani su Odobašić Refik, Mandžuka Ahmet i 
Šahman Abdulah.
Revir III
• Lovačka sekcija Bijele Vode – predsjednik izvršnog odbora 
sekcije je Kazazović Elvedin, zamjenik predsjednika izvršnog 
odbora sekcije je Goralija Amir, lovovođa sekcije je Muflizović 
Irhad, kinološki referent sekcije je Džafić Eldin i blagajnik 
sekcije je Muflizović Sulejman. Za zastupnike u Skupštini LD 
„Srndać-Kakanj“ izabrani su Kazazović Elvedin i Muflizović 
Mirel.
• Lovačka sekcija Tršće – predsjednik izvršnog odbora sekcije je 

Fejzić Safet, zamjenik predsjednika izvršnog odbora sekcije je 
Delić Selim, lovovođa sekcije je Brkić Marinko, kinološki ref-
erent sekcije je Delić Almin i blagajnik sekcije je Subašić Zakir. 
Za zastupnike u Skupštini LD „Srndać-Kakanj“ izabrani su 
Fejzić Safet i Bliznović Nermin.
• Lovačka sekcija Vukanovići – predsjednik izvršnog odbora 
sekcije je Škulj Mirnes, zamjenik predsjednika izvršnog odbo-
ra sekcije je Stojčić Željko, lovovođa sekcije je Tunjić Stjepan, 
kinološki referent sekcije je Helja Osman i blagajnik sekcije je 
Škulj Armin. Za zastupnike u Skupštini LD „Srndać-Kakanj“ 
izabrani su Škulj Mirnes, Šabanović Jasmin i Tunjić Marijan.
• Lovačka sekcija Zagrađe – predsjednik izvršnog odbora sekci-
je je Alić Ševal, zamjenik predsjednika izvršnog odbora sekcije 
je Begić Salem, lovovođa sekcije je Begić Almedin, kinološki 
referent sekcije je Begić Ibro i blagajnik Begić Mustafa. Za 
zastupnike u Skupštini LD „Srndać-Kakanj“ izabrani su Alić 
Ševal i Karzić Ramiz.
• Lovačka sekcija Zgošća – predsjednik izvršnog odbora sekci-
je je Veispahić Vahid, zamjenik predsjednika izvršnog odbora 
sekcije je Kalfić Mario, lovovođa sekcije je Veispahić Tarik, 
kinološki referent sekcije je Fejzović Armin i blagajnik Ajdi-
nović Edis. Za zastupnike u Skupštini LD „Srndać-Kakanj“ 
izabrani su Veispahić Vahid, Ibrahimspahić Emir i Kubat An-
gijad – Dado.
Revir IV
• Lovačka sekcija Bukovlje – predsjednik izvršnog odbora sekci-
je je Trako Ibrahim, lovovođa sekcije je Musić Avdo, kinološki 
referent sekcije je Kulović Ahmed i blagajnik sekcije je Ljubović 
Mirza. Za zastupnike u Skupštini LD „Srndać-Kakanj“ iza-
brani su Trako Ibrahim i Čobo Elvedin.
• Lovačka sekcija Kakanj – predsjednik izvršnog odbora sekcije 
je Zaimović Armin, zamjenik predsjednika izvršnog odbora 
sekcije je Zaimović Rešad, lovovođa sekcije je Kadrić Fahru-
din, kinološki referent sekcije je Trako Pašo i blagajnik sekci-
je je Zaimović Osman. Za zastupnike u Skupštini LD „Srn-
dać-Kakanj“ izabrani su Zaimović Armin, Husika Haris i 
Zaimović Rešad.
• Lovačka sekcija Kraljeva Sutjeska – predsjednik izvršnog 
odbora sekcije je Kadrić Aldin, zamjenik predsjednika iz-
vršnog odbora sekcije je Šehagić Neđad, lovovođa sekcije je 
Vidić Darko, kinološki referent sekcije je Topalović Edvin i 
blagajnik sekcije je Kordić Dario. Za zastupnike u Skupštini 
LD „Srndać-Kakanj“ izabrani su Kadrić Aldin, Zahirović 
Safet i Topalović Selvedin.
• Lovačka sekcija Seoce – predsjednik izvršnog odbora sekcije 
je Begić Bernes, zamjenik predsjednika izvršnog odbora sekcije 
je Begić Senad, lovovođa sekcije je Džafić Dženan, kinološki 
referent sekcije je Velić Amneris i blagajnik Hajlovac Sejad. 
Za zastupnika u Skupštini LD „Srndać-Kakanj“ izabran je 
Komšo Zoran.
• Lovačka sekcija Trstionica – predsjednik izvršnog odbora 
sekcije je Neimarlija Almir, zamjenik predsjednika izvršnog 
odbora sekcije je Plasto Eniz, lovovođa sekcije je Goralija Selve-
din, kinološki referent sekcije je Trako Mahir i blagajnik Kar-
zić Emsad. Za zastupnike u Skupštini LD „Srndać-Kakanj“ 
izabrani su Neimarlija Almir, Kovačević Edin i Fazlić Admir.

N.Šehagić

Izabrana rukovodstva sekcija LD “Srndać-Kakanj

Angijad Dado Kubat je
predsjednik LD “Srndać-Kakanj” Kakanj

Izborna skupština

LD “Srndać-Kakanj” Kakanj

U subotu, 10. maja 2025. godine, sa 
početkom u 10:00 sati, u prostorijama 
Lovačkog doma Kakanj održana je 
redovna Izborna skupština Lovačkog 
društva „Srndać-Kakanj“ Kakanj. Sk-
upštini je prisustvovalo 34 od ukup-
no 36 zastupnika, što potvrđuje visok 
stepen odgovornosti i zainteresova-
nosti članova za rad i budući razvoj 
društva. 
S posebnim zadovoljstvom ističemo i 
pohvaljujemo lovačke sekcije Kakanj, 
Kraljeva Sutjeska i Vukanovići, koje 
su se u prošlom mandatu svojim pre-
danim radom, zalaganjem i organi-
zacijom pridružile najbrojnijim i na-
jaktivnijim sekcijama našeg društva. 
Njihovo uključivanje među sekcije sa 
po tri zastupnika u Skupštini pred-
stavlja jasan pokazatelj rasta uticaja, 
ozbiljnosti pristupa lovstvu te sprem-
nosti da preuzmu aktivniju ulogu u 
donošenju važnih odluka. Time su se 
rame uz rame svrstali sa sekcijama 
Hodžići, Trstionica i Zgošća, koje su 
već ranije ostvarile ovaj nivo zastu-
pljenosti.

Skupština je započela intoniranjem 
himne Bosne i Hercegovine, nakon 
čega je uslijedio minut šutnje i učen-
je Fatihe za sve preminule članove 
društva – lovce koji, iako više nisu 
među nama, ostaju trajno upisani u 
sjećanje i historiju lovačkog društva 
„Srndać-Kakanj“.
Rad Skupštine otvoren je imenovan-
jem Verifikacione komisije u sastavu 
Karzić Ramiz i Fejzić Safet, dok su ov-
jerivači zapisnika bili Bliznović Ner-
min i Komšo Zoran. Zapisnik je vodio 
Bečić Sidik.
Na skupštini je izabrano novo ru-
kovodstvo Lovačkog društva. Za 
predsjednika Skupštine izabran je 
Selimović Ahmet, dok je za njegovog 
zamjenika imenovan Ibrahimspahić 
Emir. Novi predsjednik društva je Ku-
bat Angijad – Dado, a njegov zamje-
nik Odobašić Refik. Funkciju glavnog 
lovovođe, u narednom mandatu, će 
obnašati Kadrić Aldin.
Upravni odbor društva čine:
• Kubat Angijad – Dado – predsjednik 
UO

• Odobašić Refik – dopredsjednik UO
• Kadrić Aldin – dopredsjednik UO
• te članovi: Alić Ševal, Bliznović Ner-
min, Haračić Hasan, Husika Haris, 
Kazazović Elvedin, Komšo Zoran, 
Neimarlija Alimir i Škulj Mirnes.

Nadzorni odbor djeluje u sastavu:
• Čobo Elvedin – predsjednik NO
• Delibašić Samir – član NO
• Sikira Amir – član NO
Disciplinski tužioc: Fazlić Admir
Disciplinski sud:
• predsjednik: Begić Huso
• članovi: Begić Vernes, Mandžuka 
Ahmet
• zamjenski članovi: Delić Feriz, Fe-
jzić Safet i Veispahić Vahid
Kinološki referent: Kulović Ahmed.
Za delegate u Skupštini Saveza 
lovačkih organizacija u Bosni i Her-
cegovini su imenovani su Selimov-
ić Ahmet, Kubat Angijad – Dado i 
Kadrić Aldin, dok je Kulović Ahmed 
imenovan za delegata u Skupštini 
Lovnog kinološkog saveza u FBiH.
Sve tačke dnevnog reda su jednoglas-

   Novo rukovdostvo LD “Srndać-Kakanj”

no usvojene, što pokazuje visok step-
en jedinstva, drugarstva i povjerenja 
unutar društva.
Novoizabrani Upravni odbor će u 
narednom periodu formirati i imeno-
vati radne komisije koje će aktivno 
doprinijeti realizaciji planiranih ak-
tivnosti i ciljeva društva, kako prop-
isuje Statut lovačkog društva „Srn-
dać-Kakanj“.
U svom obraćanju, novoizabrani 
predsjednik društva Kubat Angijad – 
Dado zahvalio se svim članovima na 
ukazanom povjerenju i podršci, te is-
takao nekoliko ključnih pravaca rada 
u narednom periodu:
• pojačana saradnja sa policijom na 
zaštiti divljači i sprečavanju neza-
konitog lova,
• održavanje postojećih  lovno-teh-
ničkih i lovno-uzgojnih objekata,
• izgradnja visoke čeke i mrcilišta za 
lov medvjeda u rejonu Vita kosa,
• sistematsko uništavanje štetočina, s 
posebnim fokusom na šakala koji će 
biti uvršten u novu lovno-privrednu 
osnovu (2025.-2035.),
• planirana nabavka zeca tokom 
naredne godine,
• priznanja i odlikovanja društva i 
saveza će se dodjeljivati isključivo ak-

tivnim članovima koji se iskažu svo-
jim zalaganjem i doprinosom,
• druženja veterana i počasnih lovaca 
će biti razdvojena kako bi se svakom 
segmentu dao odgovarajući značaj,
• te učešće društva na značajnoj man-
ifestaciji „Igman 2026“.
Nakon zvaničnog dijela Izborne sk-
upštine, upriličen je svečani ručak 
za sve prisutne članove i goste, koji 

je protekao u ugodnoj atmosferi 
druženja, razmjene ideja i jačanja 
međusobnih veza među lovcima. 
Čestitamo svim novoizabranim čla-
novima, a posebnu zahvalnost up-
ućujemo svim članovima koji su u 
prethodnom mandatu svojim radom 
i zalaganjem doprinijeli razvoju 
lovačkog društva „Srndać-Kakanj“.

N.Šehagić

Nova lovačka kuća na Karauli
Lovačka kuća

LD “Zec” Ilijaš

Na lokalitetu Karaula, duboko u šu-
mama iznad Ilijaša, izgrađena je 
nova lovačka kuća koju je vlastitim 
rukama podigla grupa lovaca iz sek-
cije Bioča. Uloženi trud, zajedništvo 
i ljubav prema prirodi pretočeni su 
u čvrst i funkcionalan objekat koji će 
služiti kao oslonac za buduće lovne 
aktivnosti.
Izgradnja kuće trajala je svega tri 
dana, a u njoj su učestvovali najak-
tivniji članovi sekcije. Bez profesio-
nalne pomoći, oslanjajući se samo 
na vlastito znanje i iskustvo, lovci su 
pripremili teren, podigli konstruk-
ciju, postavili zidove i krov, i uredili 
prostor oko kuće.
- Ovo nije samo objekat – ovo je re-
zultat našeg zajedništva i predanosti. 
Svako je dao svoj doprinos i ponos-

ni smo što smo stvorili nešto što će 
služiti generacijama, izjavio je jedan 
od učesnika gradnje.
Kuća će služiti kao sklonište tokom 
lova, mjesto okupljanja i druženja, 
ali i simbol snage sekcije koja njeguje 
tradiciju, poštovanje prema prirodi i 
međusobno povjerenje.
Ova akcija još je jednom pokazala 
da zajedničkim radom i složnošću 
nema nepremostivih prepreka. Sek-
cija Bioča je, kroz ovu inicijativu, os-
tavila trajni trag na terenu Karaula i 
postavila primjer svim budućim gen-
eracijama lovaca.
Lovcima iz Bioče želimo mnogo us-
pješnih izlazaka, sigurnih koraka i 
lijepih trenutaka u novoj kući!

Nedim Bešlija

  Delegati Skupštine LD “Srndać-Kakanj”

Izgrađena lovačka kuća na Čemernu
Rezultat saradnje

LD “Zec” Ilijaš

Na lokalitetu Čemerno, u srcu 
šumske cjeline kojom upravlja KJP 
“Sarajevo-šume”, izgrađena je nova 
lovačka koliba koja će služiti za potre-
be članova lovačkog društva i korisni-
ka terena. Koliba je izvedena prema 
unaprijed pripremljenom projektu i 

predstavlja funkcionalan, estetski i 
prirodno uklopljen objekat namijen-
jen za boravak, zaklon i organizaciju 
aktivnosti u lovištu.
Radove na izgradnji izvelo je KJP “Sa-
rajevo-šume”, koje je svojim stručnim 
kadrom i tehničkim resursima omo-

gućilo kvalitetnu i pravovremenu re-
alizaciju projekta. Koliba je građena 
od prirodnih materijala, prvenstveno 
drveta, čime se savršeno uklapa u pla-
ninski ambijent bogat crnogoričnom 
šumom.
Pored osnovne namjene za odmor 
i organizaciju lovačkih aktivnosti, 
objekat će služiti i kao pomoćni sk-
ladišni prostor u slučaju vanrednih 
situacija poput šumskih požara, čime 
dobija i dodatnu funkcionalnu vrijed-
nost u okviru zaštite prirode i upravl-
janja prostorom.
Ovaj objekat predstavlja primjer us-
pješne saradnje između šumarskog 
sektora i lovačke zajednice, uz za-
jednički cilj očuvanja i unapređenja 
uslova boravka u prirodi.
- Zahvaljujemo se KJP “Saraje-
vo-šume” na izuzetnoj saradnji i real-
izaciji, kao i svima koji su učestvovali 
u ovom korisnom i dugoročno znača-
jnom projektu,poručuju iz LD “Zec”.

Nedim Bešlija

Rekonstrukcija lokve na Rošcima
Izvor vode za divljač

JLO “Lovac” Mostar

Na platou Rošci, iznad Bijelog Polja u 
Mostaru, u toku su radovi na rekon-
strukciji stare devastirane lokve, koja 
će, po završetku, služiti kao dragoc-
jeni vodopoj za divljač tokom ljetnih 
mjeseci kada su izvori vode oskudni.
Lokva će imati kapacitet od 40 kub-
nih metara i nalazi se na području 

od izuzetnog značaja za opstanak i 
kretanje različitih vrsta divljači. Ova 
važna akcija pokrenuta je od strane 
Jedinstvene lovačke organizacije 
"Lovac" Mostar, a finansira se putem 
nadležnog ministarstva, preko JLO 
„Lovac“ Mostar.
Radove na rekonstrukciji pristup-

nog puta, koji je bio neophodan 
kako bi se omogućio dolazak meha-
nizacije i buduće održavanje lokve, 
izvela je lovačka grupa Podgorani. 
Njihov trud i angažman na nepris-
tupačnom terenu dodatno potvrđuju 
posvećenost lovaca očuvanju divljači 
i unapređenju lovišta.
-Ova lokva ima ogroman značaj za 
divljač koja obitava na ovom područ-
ju, posebno tokom ljetnih mjeseci 
kada prirodnih izvora vode gotovo i 
nema. Kao lovci, osjećamo obavezu 
da doprinesemo opstanku divljači, a 
ovakvi projekti su konkretan način 
da to i učinimo. Zahvaljujem svima 
koji su doprinijeli da se ova ideja 
realizuje, rekao je Senad Domazet, 
potpredsjednik sekcije Bijelo Polje i 

  Rad na lokvi u Rošcima

član Upravnog odbora JLO „Lovac“ 
Mostar.
Ovaj projekat predstavlja jedan od 
konkretnih koraka ka odgovornom 
upravljanju prirodnim resursima i 
održivom lovstvu. U uslovima kli-
matskih promjena i sve češćih sušnih 
perioda, obezbjeđivanje stalnog izvo-
ra vode ključno je za očuvanje zdrave 
populacije divljači.
Jedinstvena lovačka organizacija "Lo-
vac" Mostar nastavit će i ubuduće s re-
alizacijom sličnih projekata, svjesna 
svoje uloge u zaštiti i unapređenju 
prirodnog ambijenta Hercegovine.

S.Zukanović

Prihrana i novi vodopoj za divljač
Sekcija Blagaj u akciji

JLO “Lovac” Mostar

U skladu s višegodišnjom tradicijom 
odgovornog gazdovanja lovištem, 
članovi sekcije Blagaj pri JLO „Lo-
vac“ Mostar realizirali su važnu akci-
ju prihrane divljači i izgradnje nove 
lokve za vodu na području blagajskog 
lovišta.
Zbog čestih sušnih perioda koji 
pogađaju hercegovački teren, poseb-
no ljeti, osiguravanje stalnih izvora 
vode ključno je za opstanak i do-
brobit divljači. U tom cilju, članovi 
sekcije su početkom aprila uspješno 
betonirali prirodnu lokvu u mikrolo-
kaciji Rabina, čime je stvoren trajni 
rezervoar kapaciteta 20 kubika.
Ova lokva će omogućiti divljači poput 
srneće, divlje svinje i sitne divljači 
pristup pitkoj vodi tokom cijele go-
dine, posebno u najkritičnijim ljet-

nim mjesecima. Pored toga, prostor 
oko lokve očišćen je i uređen kako bi 
se omogućio siguran pristup i prirod-
no uklapanje u okolinu.
Istovremeno, provedena je i redov-
na sezonska prihrana divljači. Na 
više tačaka postavljeni su hranidbe-
ni stolovi i korita u koja su članovi 
redovno donosili kukuruz, žito, so i 
sijeno, vodeći računa o prehramben-
im potrebama divljači u ovom dijelu 
godine.
- Naša je dužnost kao lovaca da ču-
vamo prirodu i pomažemo divljači 
da preživi najteže periode godine. 
Ovo pojilište  na Rabini je dugoročno 
rješenje koje će koristiti generacija-
ma, rekao je lovovođa sekcije Blagaj, 
Mirsad Bašić.
Sekcija Blagaj i ovim projektom pot-

vrđuje svoju posvećenost očuvanju 
prirodnog balansa i brizi za divljač, 
što je osnovna vrijednost koju njegu-
je JLO „Lovac“ Mostar.

S.Zukanović

  Hercegovačkim lovištima potrebni vodopoji u vrijeme ljetnih vrućina

Puna podrška izvještajima i planovima
UO na čelu sa Dalijom Mujkićem

Skupština društva

LO “Klek” Zavidovići

U nedjelju 27. aprila 2025. godine 
u prostorijama Lovačkog restorana 
održana je redovna  izvještajna Sk-
upština Lovačke organizacije „Klek“-
Zavidovići. Pored članova Upravnog 
odbora, Skupštinu su svojim dolas-
kom uveličali delegati Lovačke orga-
nizacije „Klek“ Zavidovići.    Nakon 
otvaranja sjednice prisutnima se 
obratio predsjedavajući Skupštine 

Lovačke organizacije „Klek“ Zavi-
dovići Mujkić Dalija dipl,ing.šum. 
gdje im se zahvalio na dolasku na Sk-
upštinu Lovačke organizacije „Klek“ 
Zavidovići.
Potom je uslijedio izbor radnih tijela 
Skupštine, verifikovanje delegata te 
prijedlog i usvajanje dnevnog reda.
Svi registrovani delegati, tačnije njih 
52, jednoglasno su usvojili sve izv-

ještaje o radu organa lovačke orga-
nizacije. Predsjedavajući Skupštine 
Mujkić Dalija je pročitao i detaljno 
prezentovao Godišnji plan gospo-
darenja lovištem za lovnu 2025. /26. 
godinu i kalendar lova za 2025. /26. 
godinu koju je Skupština jednoglasno 
usvojila. 

A.Mulahalilović

     Svi izvještaji jednoglasno usvojeni

Visoka čeka u Bijelom Polju
Nova lovačka čeka

JLO “Lovac” Mostar

Lovačko društvo JLO „Lovac“ Mostar 
nastavlja s unapređenjem uslova za 
obavljanje lovačkih aktivnosti, a na-
jnoviji primjer toga dolazi iz sekcije 
Bijelo Polje, gdje se ovih dana završa-
va izgradnja moderne lovačke čeke.
Čeka je podignuta na strateški odab-
ranoj lokaciji, u rejonu poznatom po 
čestom kretanju divljači, naročito 
srneće i divlje svinje. Izgradnja je 
trajala nekoliko sedmica, a u njenoj 
realizaciji sudjelovali su članovi sek-
cije Bijelo Polje, koji su svojim volont-
erskim radom, alatima i materijalom 

još jednom pokazali pravi lovački 
duh i zajedništvo. Konstrukcija čeke 
je izrađena od kvalitetnog drvenog 
materijala, s krovom koji omogućava 
zaštitu od padavina i preglednim ot-
vorima za osmatranje. Uz poštivanje 
svih zakonskih i etičkih normi, čeka 
će se koristiti za nadzor divljači, kon-
trolu stanja u lovištu, kao i za eduk-
aciju mlađih članova društva.
- Ova čeka nije samo infrastruktura – 
ona je simbol naše predanosti priro-
di, odgovornom upravljanju divljači i 
generacijskom prenošenju znanja o 

lovstvu. Zahvaljujem se svim članovi-
ma koji su svojim trudom dali dopri-
nos ovom projektu, rekao je preds-
jednik sekcije Bijelo Polje, Amer 
Gološ.
Lovačko društvo JLO „Lovac“ Mostar 
ovim putem zahvaljuje svim članovi-
ma i simpatizerima koji podržavaju 
aktivnosti društva a posebno Almiru 
i Amiru Zlomužica - Zasa d.o.o. Mo-
star na iskazanoj tehničkoj pomoći 
pri izgradnji, te poziva sve da nastave 
njegovati tradiciju, etiku i ljubav pre-
ma prirodi.                       S.Zukanović



Lovački list

www.slobih.ba34 35www.slobih.ba

Maj/Svibanj 2025

Podrška rukovodstvu lovačkog društva
Izvještajna skupština društva

ULD “Tetrijeb Gunjani” Kreševo

Udruženje lovačko društvo (ULD) 
„Tetrijeb Gunjani“ iz Kreševa održalo 
je redovnu skupštinu dana 25. maja 
2025. godine.
Skupština je imala karakter izvješta-
jne i započela je u 10 sati. Nakon us-
vajanja dnevnog reda i biranja radnih 
tijela, predsjednik Ibrahim Agić je 

prezentovao izvještaj o radu udružen-
ja za period između dvije skupštine.
Kako je istaknuto, u proteklom peri-
odu nastavile su se redovne aktiv-
nosti i ispunjavanje planova, a ko-
rištenje lovišta realizovalo se putem 
LD „Kreševo“, čiji je jedan od osniv-
ača LD „Tetrijeb Gunjani“ Kreševo. 

U svom izvještaju predsjednik Agić 
posebno se osvrnuo na zahtjeve i 
probleme prilikom korištenja lovišta 
putem krovnog društva.
Posebno je pohvaljena aktivnost na 
izgradnji i održavanju lovno-teh-
ničkih i lovno-uzgojnih objekata u 
našem lovištu, te je donesena odluka 
da se uz redovnu članarinu naplaćuje 
dodatnih 20 KM za potrebe izgradnje 
i održavanja ovih objekata.
Na skupštini je također donešena 
odluka o imenovanju Hasana Agića 
za predsjednika sekcije Polje.
Izvještaj Nadzornog odbora umjesto 
spriječenog Kemala Masle pročitao 
je Zijo Agić, član Nadzornog odbora, 
a izvještaj je jednoglasno usvojen.
Izvještaje su pored predsjednika 
prezentovali, isti su jednoglasno 
usvojeni, blagajnik Topalović Admir, 
glavni lovovođa Almir Jahić, a infor-
macije o radu lovočuvarske službe 
podnio je Senaid Ramić.
Prezentovan je i finansijski plan i 
plan rada ULD “Tetrijeb Gunjani” za 
naredni period, koji je usvojen od 
strane delegata.

A.Jahić

   Delegati dali podršku predsjedniku i UO

Prihrana divljači je ključna 
Lovci aktivno rade

LD “Srndać-Kakanj” Kakanj

U lovačkom društvu „Srndać-Kakanj“ 
ne postoje „mirni periodi“ – priroda 
uvijek traži pažnju, a divljač, poseb-
no tokom hladnih zimskih mjeseci, 
ovisi o pomoći i odgovornosti čovje-
ka. U tom duhu, naše lovačko društ-
vo kontinuirano provodi aktivnosti 
prihrane divljači na cijelom području 
svog lovišta, tokom cijele godine i uz 
pun angažman svih sekcija.
Kako zima donosi otežane uvjete i 
smanjen pristup prirodnim izvorima 
hrane, prihrana divljači postaje jako 
bitna mjera za očuvanje zdravlja i 
vitalnosti divljači. Lovci svakodnev-
no iznose kukuruz, sijeno, so, voće 
i druge hranjive tvari na unapri-

jed određena hranilišta, vodeći pri 
tome računa o diskreciji, sigurnosti i 
pravilnoj distribuciji hrane.
Posebno je pohvalno što su, pored 
dva profesionalna lovočuvara,  svih 
17 sekcije našeg društva aktivno uk-
ljučene u ove aktivnosti. Svaka sek-
cija odgovorno pristupa svom dijelu 
lovišta, kao i zajedničkom reviru V – 
u planinskom dijelu lovišta,  redovno 
obilazi teren, nadopunjuje hranilice 
i solila, te konstantno prati stanje i 
brojnost divljači. 
Pored neposredne koristi za divljač, 
ove aktivnosti doprinose i smanjenju 
šteta na poljoprivrednim kulturama, 
a istovremeno omogućavaju bolji 

uvid u kretanje i brojnost jedinki u 
lovištu.
U vremenu kada priroda često 
biva zaboravljena, ovakvi primjeri 
zaslužuju svaku pohvalu. Lovačko 
društvo „Srndać-Kakanj“ ovim putem 
još jednom potvrđuje svoju predanost 
ne samo lovstvu, već i sveukupnom 
suživotu s prirodom.

N.Šehagić

  I najmlađi unose hranu

LJEKOVITALIČNAONOG  ŠTO
BILJKA,ZAMJENICAJE STVAR-

TRPUTACNOST
PODRUČJEJEDNOCI-POMALO

VELIKIHFREN BROJGORAK,
ZALIHAPJEVAČICATRPAK
RUDEMILUTI-PRILIČNO

NOVIĆNISKO
JUŽNOAME-

SRUŠITI,RIČKI PLESENERGIJA
PREVALITIKARAKTE-DIO PO-

RISTIČAN,KUĆSTVA
OSNOVNI

ELEKTRIČNI
SISAR KOJIILI TELE-
ŽIVI PODGRAFSKI

ZEMLJOMSTUB
ISPUNJEN

NADLJUD-FRANCUSKI
LIČNASKO BIĆEFIZIČAR,

ZAMJENICA(mn.)LUJ EŽEN
STANOVNIKKARTAŠKA

ESTONIJEIGRA
GRČKIBOLESNIKGORAN

GRAD UOD IVANIŠEVIĆ
 KORINT-AUTIZMANOTA SOL-

SKOMERMINMIZACIJE
ZALJEVUSIJAMIJA

SREBRENO-
SPREMNIKBIJELI
ZA VODU,METAL,

REZERVOARKOSITAR
AMPER

UKRASNOOPTIČKO
PRVI SAMO-VAZDAZE-POMAGALO

GLASNIKLENO DRVO, ZA POBOLJ-
TISŠANJE

VIDA

RJEŠENJE: SUŠTINA, KVARNER, RIKARDA, ORATI, B, VALI, CE, IT, NAIL, ŠIPČICA, POLIGLOT, RIKI, OBA, REPETICIJA, METIKOŠ, VLADAR, ASAS, PANOI, OŠA, KH, TRAVARKA, TK, RAJAN, ONAKAV, BAZEN, 
TRI, OPOR, OBORITI, ČORO, E, KRTICA, BANDERA, VI, VAMPIRI, NEL, ITEA, AUTIST, GI, CISTERNA, KALAJ, A, TISA, NAOČALE.

TAJNO
AUTOR: MJESTO UTJECATI  ŽIVOTINJA BILJKA IZ NATPIS NA AMERIČKI OPERA

ALADIN M. GDJE SE U VEĆU NA SLICI PORODICE RASPELU GLUMAC RIHARDA
NETKO VODU GLAVOČIKA BITI ŠTRAUSA
SKRIVA

GLAVNA I
NEODJE-

LJIVA
ODLUKA,

BIT
KRAĆI

NAZIV ZA
KVARNER-

SKI ZA-
LJEV

RIKARDOVA
IMENJA-

KINJA

PRAVITI BELGIJA
BRAZDE U ŠKRTA-

ZEMLJI RENJE,
PLUGOM TVRDIČLUK

CELJE
ITALIJAN- JAPANSKA

SKA GLUMI- BORILAČKA
CA, ALIDA VJEŠTINA

NAILIN
IVAN IMENJAK

TOPLAK ZGODA,
PRIGODA

POKRET MALA
TIJELOM UČINITI DA LATINKA NAJTANJE STANOVNIK KRIŽANAC ŠIPKA
S PRO- TKO IZGUBI OD MILJA SLOVO GRČKE LEOPARDA OPŠIVENI

MJENOM HRABROST I LAVICE RUB
MJESTA

ONAJ HRVATSKI
KOJI ZNA GLUMAC MJERA ZA
MNOGO BRZESKA PAPIR
JEZIKA VLASNICI

TVORNICA
PONAV-

I JEDAN LJANJE
I DRUGI, TJERAJUĆI
OBOJICA UDALJA-

VATI
STARIJI VLADALAC,

HRVATSKI VLADATELJ
MUZIČAR, GREBEN

KARLO KOD NAO-
RAVANJA

UOKVIRENE PRITOKA
UBICA IZ PLOČE SA IRTIŠA U
ZASJEDE NATPISIMA RUSIJI

(tur.) POVREDA SAZVUČJE
(umanj.) TONOVA

SKUPLJAČI- TEREZA
KRSTO CA LJEKOVI- KESOVIJA

HEGEDUŠIĆ TIH TRAVA IZNOS NA
HEMIJSKI KOJI GLASI
ELEMENT NOVČANICA

GLUMAC KOJI JE UKUPNOST
O'NIL KAO ONAJ ČINJENICA

LJEKOVITA LIČNA ONOG  ŠTO
BILJKA, ZAMJENICA JE STVAR-

TRPUTAC NOST
PODRUČJE JEDNOCI- POMALO

VELIKIH FREN BROJ GORAK,
ZALIHA PJEVAČICA TRPAK
RUDE MILUTI- PRILIČNO

NOVIĆ NISKO
JUŽNOAME-

SRUŠITI, RIČKI PLES ENERGIJA
PREVALITI KARAKTE- DIO PO-

RISTIČAN, KUĆSTVA
OSNOVNI

ELEKTRIČNI
SISAR KOJI ILI TELE-
ŽIVI POD GRAFSKI

ZEMLJOM STUB
ISPUNJEN

NADLJUD- FRANCUSKI
LIČNA SKO BIĆE FIZIČAR,

ZAMJENICA (mn.) LUJ EŽEN
STANOVNIK KARTAŠKA

ESTONIJE IGRA
GRČKI BOLESNIK GORAN

GRAD U OD IVANIŠEVIĆ
 KORINT- AUTIZMA NOTA SOL-

SKOM ERMIN MIZACIJE
ZALJEVU SIJAMIJA

SREBRENO-
SPREMNIK BIJELI
ZA VODU, METAL,

REZERVOAR KOSITAR
AMPER

UKRASNO OPTIČKO
PRVI SAMO- VAZDAZE- POMAGALO

GLASNIK LENO DRVO,  ZA POBOLJ-
TIS ŠANJE

VIDA

RJEŠENJE: SUŠTINA, KVARNER, RIKARDA, ORATI, B, VALI, CE, IT, NAIL, ŠIPČICA, POLIGLOT, RIKI, OBA, REPETICIJA, METIKOŠ, VLADAR, ASAS, PANOI, OŠA, KH, TRAVARKA, TK, RAJAN, ONAKAV, BAZEN, 
TRI, OPOR, OBORITI, ČORO, E, KRTICA, BANDERA, VI, VAMPIRI, NEL, ITEA, AUTIST, GI, CISTERNA, KALAJ, A, TISA, NAOČALE.

In memoriam
profesor Cvijan Tošić

Trinaestog maja 2025. godine navršilo se šest godina otkako nas je napustio profesor Cvijan Tošić, dipl.ing.
šum. – ugledni prosvjetni radnik, vrstan šumarski stručnjak i nenadmašan poznavalac lovstva. Vrijeme 
prolazi, ali sjećanje na njega ne blijedi. Ostaje živjeti u srcima svih onih koji su imali čast da ga poznaju, da s 
njim rade, love, uče, dijele svakodnevicu i druže se.
Profesor Tošić položio je lovački ispit davne 1962. godine u Lovačkom društvu “Igman” – Ilidža, kojem je ostao 
vjeran sve do svoje smrti. Njegovo omiljeno lovište bio je čuveni Igman – planina pod čijim je obroncima i 
odrastao. S njim je bio neraskidivo povezan, a ljubav prema prirodi i lovstvu bila je temelj njegovog životnog 

i profesionalnog opredjeljenja.
Posebnu strast gajio je prema bosanskom oštrodlakom goniču – baraku, prepoznajući u toj autohtonoj pasmini vjernog i 
izdržljivog lovačkog saputnika, najprikladnijeg za naše prostore. Profesor je znao cijeniti ono što je autohtono, vrijedno i tra-
jno – u psima, ljudima, prirodi.
Zbog tadašnjeg nedostatka stručnog kadra u šumarskoj i lovnoj struci, profesor Tošić godinama je bio predsjednik komisije 
za polaganje lovačkog ispita u LD “Igman” – Ilidža. Svojim znanjem i iskustvom doprinosio je izradi planskih dokumenata u 
lovstvu i upravljanju lovištem, koje je vodio do posljednjeg dana. Za sve što je dao, Društvo mu je odalo priznanje i imenovalo 
ga počasnim članom – čast koju nose samo odabrani.
Svojom stručnošću, ali i ljudskom toplinom, profesor Tošić stekao je poštovanje i naklonost kolega, prijatelja i brojnih gener-
acija lovaca. Bio je rado viđen gost na grupnim lovovima, gdje je, uz dobru priču i razmjenu iskustava, znao oplemeniti svaki 
susret. Njegove riječi, savjeti i anegdote i danas se prepričavaju, sa sjetom i osmijehom.
O njegovom liku i djelu govore mnoge fotografije, tragovi rada koje je ostavio iza sebe, i još više – ljudi koji ga nisu zaboravili. 
Lovačko društvo “Igman”  Ilidža s ponosom čuva uspomenu na profesora Tošića, kao jednog od svojih najistaknutijih članova 
i dugogodišnjeg upravnika lovišta. Njegovoj sahrani, 14. maja 2019. godine, prisustvovao je veliki broj ljudi – kolega, prijatelja, 
učenika, komšija, članova porodice, što je najjasnije svjedočanstvo o tome koliki je bio čovjek.
Prof. Cvijan Tošić preminuo je 13. maja 2019. godine, u svojoj 79. godini života. Počiva na groblju “Blažuj – Vrelo Bosne”.
Neka ti je lahka zemlja bosanska, profesore.

LD “Igman” Ilidža

Omanić Elvedin
1958-2025.

Sa velikom tugom i žalošću javljamo kolegama i prijateljima našeg lovačkog udruženja da nas je prerano na-
pustio naš kolega i prijatelj.
Bio je veliki ljubitelj lova, ali je još više uživao u prirodi i druženju sa svojim kolegama.
Ostaje nam da ga pamtimo po svim njegovim dobrim djelima koja je učinio za ovo vrijeme koliko je bio s nama, 
svakoj lijepoj riječi i svakom osmijehu.
Prijatelju naš, neka ti je vječni rahmet i veliko hvala.

LD “Grebak” Foča-Ustikolina

Vuković Hamed
Hamed Vuković preselio je na Ahiret dana 25. februara 2025. godine, u svojoj 63. godini života. Bio je dugo-
godišnji član Lovačkog društva „Srndać“ Jajce, član od 08. septembra 1987. godine, a lovački ispit položio 18. 
novembra 1989. godine. Kroz svoj dugogodišnji angažman u društvu, Hamed je ostavio dubok i pozitivan trag 
– kao čovjek, kao lovac i kao ličnost koju su krasili mir, dostojanstvo i iskreno poštovanje prema prirodi i za-
jednici. Njegova posvećenost lovu temeljila se na etici, znanju i istinskoj ljubavi prema svakom izlasku u šumu. 
Posebno nas raduje što se vrijednosti koje je živio i prenosio nastavljaju kroz njegove sinove, lovca Benjamina 
i buduceg lovca Amira Vukovića, koji s ponosom koračaju očevim stopama kao aktivni i buduci lovci, čuvajući 

ono što je Hamed predstavljao: poštovanje, odgovornost, zajedništvo i ljubav prema prirodi. Iako nas je fizički napustio, 
Hamedovo ime i doprinos ostaju trajno urezani u kolektivno pamćenje našeg društva. Neka mu je vječni rahmet i iskreno 
lovačko hvala..

LD “Srndać” Jajce

In memoriam

Sa poštovanjem i zahvalnošću sjećamo se naših dragih lo-
vaca i prijatelja.
Napustili su nas, ali nisu zaboravljeni, lovci Lovačkog 
udruženja Sarajevo: Gušić Omer, Kadrić Izet, Bičić Hasan, 
Milovanović Nedeljko, Čelebić Husein, Šabanović Mustafa, 
Beširević Bešir, Šahmanija Fehim, Krvavac Emir, Potočnik 
Mladen...
Njihovo ime, djelo i doprinos zajednici zauvijek ostaju u 
našem sjećanju.
								      
			               LU “Sarajevo” Grupa Slatina

Ahmet Mandžuka

Obavještavamo kolege lovce da je dana 29. 
maja 2025. godine preselio na ahiret Ahmet 
Mandžuka, dugogodišnji član Lovačke orga-
nizacije „Orlovik“ Žepče. 
Molimo uzvišenog Allaha dž.š. da mu oprosti 
grijehe i podari dženet.

Neka mu je lahka zemlja bosanska.
Vječno će da bude u  u sjećanjima lovaca.			 
								      
			               		  LO “Orlovik” Žepče

hadži Sakib Bešić
1950-2025.

S tugom i poštovanjem javljamo da nas je napustio dugogodišnji predsjednik Lovačkog društva „Kaćunski zec“ 
Busovača, koje je predvodio više od 15 godina.
Bio je i član Upravnog odbora Saveza lovačkih organizacija, predsjednik Kantonalnog savjeta za lovstvo, dele-
gat u Skupštini Saveza lovačkih organizacija u BiH, te počasni član Saveza.
Aktivno je doprinosio i na društvenom planu, ostavivši iza sebe trag predanog i odgovornog rada.
Njegov odlazak predstavlja veliki gubitak za lovce i zajednicu. Neka mu je vječni rahmet.

LD “Kaćunski zec” Kaćuni - Busovača



FOTO: F.SMAJIĆFOTO: F.SMAJIĆ
LD “TETRIJEB” OLOVOLD “TETRIJEB” OLOVO


